
МУНОСАБАТДЕПУТАТ ВА САЙЛОВЧИ

АРЗОН, ºУЛАЙ 
ВА ТЕЗКОР!
Энди почтани кутиб ўтиришга ҳожат йўқ. 

Нашримизнинг электрон версиясига 
обуна бўлинг. 

Бунинг учун телефонингизга 
“Play Market” ёки “App Store”дан 
“XXI asr” иловасини юклаб олиб,

пул ўтказсангиз кифоя.
Газетанинг электрон обуна нархлари:
12 ойлик – 96 минг сўм
6 ойлик – 48 минг сўм.

ОДАМЛАРНИ РОЗИ ҚИЛИШ ОСОН ЭМАС
МУАММОЛАР КЎП, УЛАРГА БАРИБИР ЕЧИМ ТОПИШИМИЗ ШАРТ!

– Охирги беш йилда кўп нарсани 
ўргандик, илгари ишонилмаган нар-
саларга ишондик. Мен биринчи кел-
ганимда “Маданият Мўйноқдан бош-
ланади” дегандим. Шундай бўляпти. 
Мана шу аэропорт ҳам бир мисол. Эн-
ди Тошкент – Мўйноқ – Нукус авиақат-
нови йўлга қўйилади, – деди  Шавкат 
Мирзиёев.  

Жамоатчилик вакиллари ҳу-
дуддаги муҳим масалалар бўйича ўз 
таклифларини билдирди. Президен-
тимиз уларни қўллаб-қувватлаб, му-
тасаддиларга топшириқлар берди. 
Қишлоқ хўжалиги тармоқлари билан 
бирга хизмат турларини кенгайтириш, 
хусусан, кўнгилочар ўйинлар учун со-
лиқ имтиёзлари бериш зарурлигини 
таъкидлади. Бу ички туризм ривожи-
га, иш ўринлари очилишига хизмат қи-
лади. 

– Оролбўйида аҳвол ёмон деб 
кўпчилик гапиради. Лекин ҳамма ҳам 
бу ерга келиб кўрмаган. Оролнинг 
ҳавосидан нафас олиши, шароитни 
кўриб, адолатли баҳо бериши учун бу 
ерга бутун республикадан раҳбарлар-
ни юбордим. Қорақалпоғистон риво-
жига катта маблағ йўналтирамиз, – 
деди Президентимиз.  

Мўйноқ туманига Тошкент вило-
яти бириктирилган. Учрашувда ушбу 
вилоят тадбиркорлари томонидан бу 
ҳудудда амалга ошириладиган ишлар 
ҳақида аҳоли вакиллари олдида тақ-
димот ўтказилди. Қайд этилганидек, 
бу ерда истироҳат боғи қурилади, қў-
шимча қувур тортиб келинади. Кекса-
лар санаторий, болалар оромгоҳла-
рига юборилади. Давлатимиз раҳбари 
аҳоли саломатлиги масаласига алоҳи-
да эътибор қаратиб, олис туманга ке-
либ ишлайдиган шифокорларга ойлик 
устамалар бериш, уй билан таъмин-
лаш муҳимлигини таъкидлади.  

Дарҳақиқат, Қорақалпоғистон-
нинг қай бир туманига борманг, ул-
кан янгиланишларга гувоҳ бўласиз. 
Мўйноқ эса янгидан туғилиш дав-
рини бошдан ўтказмоқда. Янги ҳа-
ёт бошланди. Одамларнинг юрагида 
куч-шижоат бор. 

Шу ўринда энди бевосита ўз фа-
олиятимиз билан боғлиқ хайрли бир 
ишга тўхталмоқчиман. 2018 йили Ўз-
бекистон давлат санъат ва мадани-
ят институтининг Қўқон шаҳридаги 
Фарғона минтақавий филиали про-
фессор-ўқитувчилари ҳамда тала-
ба-ёшлари томонидан Оролбўйи ҳу-
дуди, аниқроғи, Мўйноқ туманида 
боғ яратиш ғояси ўртага ташлангач, 
Нукусдаги филиалимиз масъуллари 
кўмагида юз минг туп мевали дарахт 
кўчатлари ҳамда тез ўсувчи Калифор-
ния тераги қаламчаларини саховатли 
тадбиркорлар кўмагида тўплаб, та-
саввур қиляпсизми, 1500 чақиримдан 
олис Мўйноққа жўнатдик. Ва ўша йил-
нинг март ойи ўртасида кўчатларни 
туман ҳокимлиги ёрдамида ўтқазиб, 
яхши ниятлар билан “Қўқон боғи” деб 
номладик. Ўшанда кўнгилдан яна бир 
ёруғ ниятлар кечди: шоядки, келгу-

сида “Қўқон боғи” атрофида бошқа 
ҳудудларимиз номларида ҳам гўзал 
боғлар барпо этилса! Бугун ана шу 
умидларимиз рўёбга чиқаётганига ўт-
ган ҳафта юртбошимиз қорақалпоқ 
заминига, айнан Мўйноққа ташриф 
буюрганида ҳаммамиз гувоҳ бўлдик.

Айниқса, институтнинг Нукус фи-
лиали директори Аманжўл Аяповнинг 
қувончини айтмайсизми. “Ёшулли, на-
сиб этса кўрасиз, Шавкат Мирзиёев-
нинг улуғ қадамлари хайрли келажак. 
Негаки, Мўйноқ бугун таниб бўл-
майдиган даражада ўзгаряпти. Бу-
тун Ўзбекистон халқининг назари шу 
манзилга қаратилган. Ободончилик, 
бунёдкорликларни сўз билан тасвир-
лаб беролмайман” дея ҳаяжон билан 
сўзлаяпти-ю, лекин менинг кўнглим-
дан  “Қўқон боғи”миз-чи, ўтган йил 
борганимда Риштоннинг қандак ўри-
клари ва олчалари уч-тўрт метр бўй 
чўзиб, шиғил нишона ҳосил тукканди. 
Шафтоли, олма, беҳи дарахтлари эса 
мевага кириши аниқ” деган ширин ўй-
лар ўтаётганди...

Эсимда: 2021 йилнинг 6 июнь куни 
Аманжўл Аяпов билан телефон орқали 
анча гаплашдим. Суҳбат орасида ки-
ноларда кўрганимдек, янги экилган кў-
чатлар учун сув баклажкаларини терс 
боғлаб, қопқоғини игна билан тешган 
ҳолда томчилатиб суғоришни таклиф 
этдим, токи ҳоким сув келтиргунга қа-
дар. Бу таклифим унга жуда маъқул 
бўлди. 7 июнь куни Нукусдан расмли 
хабар келди: бир неча юз баклажка сув-
га тўлдирилиб, Мўйноққа олиб кетилди 
ва кўчатлар томчилатиб суғорила бош-
ланди, деб. Суратларни кўриб, севин-
дим. Ахир, дарахтлар ҳам сувсизликдан 
нола чекади, инсонга илтижо қилади. 
Сув берсангиз, у ҳам ҳаққингизга дуо 
қилади. Унинг савоби катта бўлади, деб 
ўқиганим, эшитганим бор эди. Меним-
ча, ҳақиқатан ҳам шундай. Дарахтнинг 
оёғи йўқки, ўзи бориб сув ичиб келса! 
Нукус филиалимиз жамоасининг бун-
дай саховати бизни севинтирди. 

Баҳорнинг илк кунларида юрагим 
ҳаприқиб турибди. Сабаби, қуриган, 
бугун тарих мулкига айланган Орол 
денгизи энди тушларимизга ҳам кир-
маслиги аён. Лекин шундай дилгир ха-
ёлларга берилиб ўтириш даври эмас-
лигини, аксинча, бутун минтақа халқи 
муштни бир жойга қўйиб, бирлашиб, 
Қорақалпоғистон Республикаси, жум-
ладан, Оролбўйлари, бугун каттаю ки-
чикни ўзига оҳанрабодек чорлаётган 
Мўйноқни гўзал маконга айлантир-
моққа шахсан Президентимиз Шавкат 
Мирзиёевнинг ўзи бош бўлиб турган 
бир пайтда ҳеч ким томошабин бўлиб 
турмаслиги шарт. Бошланган ушбу са-
вобли ишларимиз келгуси авлодлар 
учун бебаҳо бойлик бўлиб қолади!  

Иброҳим ЙЎЛДОШЕВ,
Ўзбекистон давлат санъат ва 

маданият институти ректори, фило-
логия фанлари доктори, профессор

М ЙНОҚ
О АНРАБОСИ

Президент Шавкат Мирзиёев яқинда мўйноқлик 
ёшуллилар, маҳалла раислари, ҳоким ёрдамчилари ва 
ёшлар билан учрашди. Бунёдкорлик ишлари билан та-
нишди. Айтиш лозимки, давлат раҳбари Мўйноққа бир 
неча марта ташриф буюрган. Бу ҳудудни ривожлантириш 
бўйича иккита қарор қабул қилиниб, манзилли дастурлар 
амалга оширилган. Чунки мўйноқликларнинг ҳаёти, ша-
роитларига юртбошимизнинг эътибори ўзгача.  

Хабарингиз бор, анъанага кўра парламент қуйи палатаси депутатлари мунтазам ра-
вишда ўз сайлов округларида сайловчилар билан учрашмоқда. Табиийки, бундан аввалги 
юзма-юз мулоқотлар, учрашувларда кўтарилган муаммолар ечими, масъуллар берган 
ваъдалар ижроси қандай таъминлангани атрофлича таҳлил этилади. O‘ L D P фрак ия-
си аъзолари ҳам яқинда ўз сайлов округларида бўлиб қайтишди. Натижа, самара қандай 
бўлди, деган ҳақли саволга, келинг, биргаликда айрим ҳудудлар кесимида жавоб излайлик.

Қарши шаҳридаги Ёшлар маркази-
да “2022 – 2026 йилларга мўлжаллан-
ган Янги Ўзбекистоннинг Тараққиёт 
стратегияси ижросини таъминлаш 
мақсадида “Мактабларни ривожлан-
тириш Миллий дастурини жорий этиш, 
мактабларда таълим сифатини оши-
риш, педагог-кадрларнинг билими ва 
малакасини халқаро даражага олиб 
чиқиш” мавзусида очиқ мулоқот ўтка-
зилди.
Мазкур тадбир Тадбиркорлар ва ишбилармон-

лар ҳаракати – Ўзбекистон Либерал-демократик пар-
тияси Сиёсий Кенгаши Ижроия қўмитаси, Олий Маж-
лис Қонунчилик палатасининг Фан, таълим, маданият 
ва спорт масалалари қўмитаси билан ҳамкорликда 
ташкил этилди. Унда парламент қуйи палатаси ҳамда 
маҳаллий кенгашлар депутатлари, вилоят халқ таъ-

лими масъул ходимлари, мактаб директорлари ҳамда 
ўқитувчилар иштирок этишди. 

O  Қашқадарё вилоят кенгаши раисининг 
биринчи ўринбосари Орзиқул Шеров очиқ мулоқот-
ларни уюштиришдан кўзланган мақсад бевосита таъ-
лим жараёнининг ичида юрган педагоглар фикрлари-

ни тинглаш, таклифларини эшитиб, зарур хулосалар 
чиқаришга қаратилганини айтиб ўтди. 

– Муаллимлар билим ва малакасини ошириш бу-
гунги куннинг энг муҳим вазифаси бўлиб турибди, – 
деди Олий Мажлис Қонунчилик палатаси Фан, таълим, 
маданият ва спорт масалалари қўмитаси аъзоси Гул-
шана Худоёрова. – Бугун ўқитувчилар билан дилдан 
суҳбатлашиб амин бўлдимки, биз янги қонунлар ишлаб 
чиқишда биринчи галда мактабларга кириб бориши-
миз, амалиётчи педагоглар фикрларига таянишимиз 
лозим экан. Мактабларда билимли ўқитувчилар кўп, 
шу билан бирга, ўз соҳасини чуқур эгалламаган, мак-
таб ва таълимдан узоқ кишилар ҳам ўқитувчи бўлиб 
юрибди.

Очиқ мулоқотда ўқитувчилар имижини яратиш, 
одоб-ахлоқ кодексини ишлаб чиқиш, ўқитувчини ишга 
олишда талабни кучайтириш ва уларнинг сифат кўр-
саткичларини доимий назорат қилиб бориш, мансаб-
дорнинг яқин қариндоши бўлган ўқитувчилар ўз устида 
ишлашида жамоатчилик назоратини йўлга қўйиш, мак-
табда учинчи шахс аралашувига йўл қўймаслик каби 
масалалар ўртага ташланди.

ЖАМИЯТ
ИШЧИ ГУРУҲЛАР ФАОЛИЯТИO‘ L D P ФРАКЦИЯСИДА

ЭЪТИРОФ

КЕЙИНГИ СОНДА!

МАСАЛА КЎНДАЛАНГ ҚЎЙИЛСА,
ЕЧИМ ҲАМ ТОПИЛАДИ!

ЯШНАЁТГАН МАНЗИЛЛАР

Ишчи гуруҳнинг навбатдаги 
манзили Ромитан тумани бўлди. 
Вебинар шаклидаги мулоқот 
“Фуқаролар бюджети” муҳокама-
сига бағишланиб, унда ҳоким ёр-
дамчилари ҳам фаол қатнашди.
Онлайн учрашувда ҳудудлардаги ички йўл-

ларни таъмирлаш учун ажратиладиган маб-
лағларнинг камида 50 фоизини “Очиқ бюджет” 
ахборот портали орқали жамоатчилик фикри 
асосида амалга оширишда депутатлик назорати-
ни олиб бориш масалалари кўриб чиқилди. Ишчи 
гуруҳ раҳбари, Олий Мажлис Қонунчилик пала-
таси Бюджет ва иқтисодий ислоҳотлар қўмита-
си раиси Дурбек Аҳмедов ва шу қўмита аъзоси 
Эмма Аслонова дастурнинг ижро механизмлари 
мазмун-моҳиятини батафсил тушунтирдилар.

Вебинарда Молия вазирлиги Давлат бюд-
жети департаменти бўлим бошлиғи ўринбосари 
А. Ҳасанов соҳада олиб борилаётган тизимли 
ислоҳотлар юзасидан “Бюджет маблағларини 
фуқаролар ташаббуси асосида шакллантирил-
ган тадбирларни молиялаштиришга йўналтириш 
механизмини такомиллаштириш” мавзусида тақ-
димот қилди. 

Шу куни туман ҳокимлиги мажлислар за-
лида Олий Мажлис Қонунчилик палатаси депу-
тати Эмма Асланова иштирокида Халқ депутат-
лари туман кенгашидаги O  депутатлик 
гуруҳларининг кенгайтирилган қўшма йиғилиши 
ҳам бўлиб ўтди. 

Йиғилиш сўнгида тумандаги мавжуд 45 та 
маҳалла фуқаролар йиғинида фаолият юритиб 
келаётган ҳоким ёрдамчиларининг O  са-
фига қабул қилинган 38 нафарига партия аъзо-
лик гувоҳномалари топширилди.

Самарқанд шаҳрида онлайн кон-
ферен ия тарзида ўтказилган ишчи 
гуруҳининг галдаги тадбири Тараққиёт 
стратегиясида белгиланган устувор 
йўналиш – мамлакатимизда адолат ва 
қонун устуворлиги тамойилларини та-
раққиётнинг энг асосий ва зарур шарти-
га айлантириш масаласида белгиланган 
вазифалар муҳокама ига бағишланди.

Олий Мажлис Қонунчилик палатаси депутати, пар-
ламент қуйи палатасининг Коррупцияга қарши кура-
шиш ва суд-ҳуқуқ масалалари қўмитаси аъзоси Адҳам 
Шодмонов, Ўзбекистон Республикаси Бош прокурори 
ўринбосари Светлана Артикова қонун устуворлиги ва 
конституциявий қонунийликни таъминлаш ҳамда ушбу 
жараённинг бош мезони сифатида инсон қадрини бел-
гилаш тўғрисида ўз фикрларини билдирди.

– Маҳкумлар ва жазони ўтаб бўлган шахсларнинг 
меҳнат, ижтимоий таъминот ва халқаро эътироф этил-
ган бошқа ҳуқуқларини таъминлаш, уларнинг ижтимо-
ий мослашуви ва жамиятга реинтеграциясига кўмакла-
шишнинг самарали механизмларини жорий этиш, ушбу 
йўналишда давлат ва жамият институтларининг бирга-
ликдаги фаолиятини йўлга қўйиш жамиятимизда муҳим 
аҳамият касб этади, – деди Адҳам Шодмонов.

Самарқанд вилоят прокуратураси бўлими проку-
рори С. Сатторов ўз маърузасида манзил колонияси-
да жазо муддатини ўтаётган маҳкум Самарқанд дав-
лат архитектура ва қурилиш институтига ўқишга қабул 
қилингани сабабли унга Жиноят-ижроия кодекси до-
ирасида сиртдан, онлайн тартибда ўқиш учун барча 
шароитлар яратиб берилгани ва у жазони ўташ билан 
бир вақтда олий ўқув юртида ҳам ўқишни давом этти-
риши юртимизда олиб борилаётган ислоҳотларнинг на-
тижаси экангини мисол тариқасида айтиб ўтди.

Фарғона вилоятининг Бешариқ 
туманидаги муҳокамаларда рақамли 
иқтисодиётни “драйвер” соҳага ай-
лантириш борасидаги ишларни жид-
дий ўрганиш асосий мавзу сифатида 
танланди.
Ўтказилган мониторинг шуларни кўрсатдики, 

банк-молия соҳасида аҳолига масофадан хизмат кўр-
сатиш ишлари тобора кенгайиб бормоқда. Мижоз-
ларга онлайн-кредит, a a a.  платформалари, 
интернетбанк, интернет-смс, мобилбанк ва бошқа қу-
лайликлар орқали хизмат кўрсатиш йўлга қўйилган. 
Агробанк АТБ филиали томонидан январь ойида 255 
та, февраль ойида эса 216 та онлайн кредит берилган, 
11 та HUMO ва U ar  банкоматлари фаолияти йўлга 
қўйилган, Микрокредитбанк филиали томонидан ҳам 
январь-февраль ойларида скоринг таҳлил орқали 80 
дан ортиқ микроқарз, истеъмол ва онлайн кредитлар 
берилган ҳамда 3 та банкомат фаолият кўрсатиб ту-
рибди.

Шу билан бирга, ушбу тижорат банклари фили-
алларида электрон навбат тизими жорий этилмагани 
аҳолига бир мунча ноқулайликлар туғдираётгани қайд 
этилди.

Булардан ташқари, туманда рақамли инфратузил-
мани янада ривожлантириш орқали барча аҳоли мас-
канларини кенг полосали уланиш тармоқлари билан 
қамраб олиш ишлари ҳолати ҳам ўрганилди. Бугунги 
кунда туманда 292,2 км узунликда оптик толали алоқа 
линиялари тортилган, 5 056 та кенг полосали портлар 
ўрнатилган, 60 та умумтаълим мактаби, 60 та МТТ, 14 
та соғлиқни сақлаш муассасаси, 62 та МФЙлар юқори 
тезликдаги интернет тармоғига уланган.

Ўрганишлар давомида аниқланган камчиликлар-
ни ўз вақтида бартараф этиш бўйича аниқ вазифалар 
белгилаб олинди.

Олий Мажлис 
Қонунчилик палата-
сидаги Ўзбекистон 
Либерал-демок-
ратик партияси 
фрак иясининг нав-
батдаги йиғилиши 
бўлиб ўтди. 
Унда “Тадбиркорлик субъ-

ектларининг қонуний манфа-
атларини ҳимоя қилиш тизими 
ҳамда шартномавий муноса-
батларнинг такомиллаштирил-
ганлиги муносабати билан Ўз-
бекистон Республикасининг 
айрим қонун ҳужжатларига 
ўзгартиш ва қўшимчалар ки-
ритиш тўғрисида”ги қонун ло-
йиҳаси биринчи ўқишда кўриб 
чиқилди.

– Фуқаролар иштирокида-
ги энг кўп шартномавий-ҳуқуқий 
муносабатлардан бири – бу қарз 
олди-бердисидир, – деди Олий 
Мажлис Қонунчилик палатаси 
депутати, O‘ L D P фрак ия-
си аъзоси Виктор Пак. –  Аммо 
амалдаги қонунчиликда чет эл 
валютасида қарз бериш ва қай-
тариш бўйича шартнома тузиш-
га рухсат берилмаган. Мазкур 
ҳужжат билан жисмоний шах-
сларга қарз шартномаларини 
нотариал тасдиқлаш орқали чет 
эл валютасида ўзаро қарз бе-
риш ва қайтариб олишга рухсат 
бериш тартибини жорий қилиш 
кўзда тутилмоқда. Қонун қабул 
қилиниши натижасида жисмо-
ний шахсларнинг ўз мулки ҳи-
собланган чет эл валютасидаги 
пул маблағларини эркин тасар-
руф этиши, хусусан, уларнинг 
чет эл валютасида қарз бе-
ришда ҳуқуқларининг ҳимоя қи-
линиши таъминланади.

Фракция йиғилишида “Ўз-
бекистон Республикасининг 
айрим қонун ҳужжатларига хў-
жалик жамиятлари ижро этув-
чи органларининг жавобгар-
лигини оширишга қаратилган 
қўшимчалар киритиш тўғри-
сида”ги қонун лойиҳаси ҳам 
муҳокама қилинди.

– Ҳужжат билан ди-

ректорларнинг масъулияти-
ни ошириш, ушбу шахсларни 
жавобгарликка тортиш орқа-
ли фуқаролик муносабатлари 
иштирокчиларининг мулкий 
тенглигини таъминлаш мақсад 
қилинган, – деди Олий Маж-
лис Қонунчилик палатаси де-
путати, O‘ L D P фрак ияси 
аъзоси Дилором Файзиева.
– Шунга кўра “Акциядорлик 
жамиятлари ва акциядорлар-
нинг ҳуқуқларини ҳимоя қи-
лиш тўғрисида”ги қонуннинг 
81-моддаси ҳамда “Масъули-
яти чекланган ёки қўшимча 
масъулиятли жамиятлар тўғри-
сида”ги қонуннинг 42-моддаси-
га тегишли қўшимчалар кири-
тиш таклиф қилинмокда. Қонун 
лойиҳасининг қабул қилиниши 
билан жамият ижро органи (ди-
ректор) жамият устидан бош-
қарув ҳуқуқининг суиистеъмол 
қилиниши йўли билан жамият, 
унинг кредиторлари ва (ёки) 
иштирокчиларига зарар етка-
зилганда, улар субсидиар жа-
вобгарликка тортилади.

Йиғилишда кўриб чиқил-
ган қонун лойиҳаларини яна-
да такомиллаштириш, маро-
мига етказиш бўйича қатор 
таклифлар илгари сурилди ва 
улар депутатлар томонидан 
маъқулланди.

Нурхон ЭЛМИРЗАЕВА,
“XXI asr”  мухбири

ÄÎËÇÀÐÁ ҚÎÍÓÍ 
ËÎÉÈҲÀËÀÐÈ 
ÌÓҲÎÊÀÌÀÄÀ

Бу галги учрашув ҳам катта воқеа-
га айланди. Сафар давомида ўтган уч-
рашувлар, самимий мулоқотлар, янги 
лойиҳалар тақдимотларида билдирил-
ган фикрларни юртдошларимиз катта 
қизиқиш ва ҳаяжон билан кузатиб бо-
ришди. Ташриф аввалгиларидан фарқли 
жиҳатлари билан одамлар ёдига муҳр-
ланди.

Айниқса, Мўйноқ туманига Тошкент 
вилоятининг бириктирилиши оқилона 
қарор бўлгани бот-бот тилга олинди. 

Орол денгизининг қуриган туби-
да ўтган йилларда 1 миллион 524 минг 
гектар тўқайзор барпо этилди. Бу йил 
100 минг гектар майдонда “яшил қоп-
лама” барпо қилиш режалаштирилган. 
Президентимиз Орол денгизининг қу-
риган жойига бориб, вазиятни кўрар 
экан, экологлар ва ўрмон хўжалиги му-
тахассислари билан суҳбатда бошлан-
ган эзгу ишларни изчил давом эттириш, 
кейинги босқичда чорвачиликни ривож-

лантириш бўйича кўрсатмалар берди. 
Оролбўйининг флора ва фаунасини ях-
шилаш бўйича 5 йиллик миллий дастур 
ишлаб чиқиш вазифаси қўйилди.

Соҳа олимларининг маълумотлари-
га кўра, Оролбўйи ҳудудларида барпо 
этилган 2 йиллик саксовулзорда шамол 
таъсирида қум кўчиши 20 фоиз, 5 йил-
лик саксовулзорда 80 фоиз, 7 йиллик 
саксовулзорда эса тўлиқ тўхтатилади. 
Натижада Оролбўйи минтақасида иқ-
лим мўътадиллашади, қумларнинг ҳаво-
га кўтарилиши тўхтайди. Инсонларнинг 
яшаши учун ижтимоий-иқтисодий муҳит 
барқарорлиги таъминланади. 

Тахтакўпир туманидаги “Белтов” 
овул фуқаролар йиғинида мингдан ор-
тиқ аҳоли яшайди. Туман марказидан 40 
километр узоқда жойлашган ҳудуднинг 
шароити оғир эди. “Обод қишлоқ” дас-
тури доирасида бу ерда шунчалик кат-
та ишлар амалга оширилдики, натижада 
овул қиёфаси тубдан ўзгарди. Фуқаро-

лар йиғини идораси, маданият маркази, 
шифокорлик пункти, мактабгача таъ-
лим муассасаси капитал таъмирланди. 
Янги қувурлар тортилиб, ичимлик сув 
таъминоти яхшиланди... Энди мана шу 
жараённи бутун Қорақалпоғистон Рес-
публикаси доирасида бир тасаввур қил-
сангиз, бунёдкорликлар кўламини яна-
да яққол англайсиз. 

Олис туманлардан бири бўлган Шу-
манайда 2020 йили иш бошлаган “Шума-
най экотекс” корхонаси аҳоли, айниқса, 
хотин-қизларни доимий иш билан таъ-
минлашда муҳим ҳисса қўшмоқда. Етти 
минг тоннадан зиёд ип-калава тайёрлаш 
қувватига эга ушбу корхонада ўтган йи-
ли 51 миллиард сўмлик маҳсулот ишлаб 
чиқарилиб, қарийб 5 миллион АҚШ дол-
ларлик экспорт амалга оширилди. Пре-
зидентимиз сафари чоғида ушбу кор-
хона фаолияти билан танишиб, ишлаб 
чиқариш жараёни ва маҳсулотларни 
кўздан кечирди, ишчилар билан суҳбат-
лашди. 

Беруний туманида Саудия Арабис-
тонининг “AC A r” компанияси 
билан ҳамкорликда қурилаётган шамол 
электр станцияси ҳудуд иқтисодиётига 
қўшимча куч бўлади, тадбиркорлик яна-
да ривожланади, одамлар ишли бўлади. 
Қорақалпоғистонда ягона бўлган Тахиа-
тош иссиқлик электр станцияси 680 
миллион АҚШ доллар эвазига модер-
низация қилиниб, 560 мегаватт қувват-
лар ишга туширилди. Келгуси беш йил-
да 2 минг 500 та янги корхона ташкил 

этилиши, саноат маҳсулотлари ишлаб 
чиқариш ҳажми қарийб 2 баробар оши-
рилиши ҳам мана шу энергетика манба-
ларига таянади.

Ўтган даврда Нукус шаҳри қиёфаси 
ҳам бутунлай ўзгарди. Шаҳарга кўрк бе-
раётган ижтимоий иншоотлар, намуна-
вий уй-жойлар, дам олиш масканлари, 
истироҳат боғлари, равон кўчалару йўл-
лар турмуш тарзи яхшиланиб бораёт-
ганидан далолат. 2022 йилда комплекс 
ижтимоий-иқтисодий ривожлантириш 
дастурига кўра, умумий қиймати 1 трил-
лион 361 миллиард сўмлик 10 та лойиҳа 
амалга оширилади. Бу қўшимча 3 мингта 
иш ўрни яратилади, деганидир. Давла-
тимиз раҳбари Нукус шаҳрига сафари 
давомида “Жеке терек” маҳалласида-
ги янги тураржой мажмуаси қурилиши 
майдонида ҳам бўлди. Бу ерда 5 та 16 
қаватли уй барпо этиш мўлжалланган. 

Президентимизнинг қуйидаги сўз-
лари нафақат Қорақалпоғистон сафари, 
балки бугунги давлат сиёсатининг маз-
мунини ифодалай олади: “Биз, биринчи 
навбатда, ким билан мулоқот қилиши-
миз керак – одамларимиз билан. Ким 
билан бамаслаҳат иш тутишимиз керак 
– аввало, халқимиз билан. Шунда халқи-
миз биздан рози бўлади. Халқ биздан 
рози бўлса, ишимизда унум ва барака 
бўлади”.

Салоҳиддин ИСОМИДДИНОВ, 
Олий Мажлис Қонунчилик палатаси 

матбуот хизмати ходими

Президентимизнинг Қорақалпоғистонга ҳар бир ташри-
фи ҳудудда катта бунёдкорликларга йўл очиб бермоқда. 
Давлат раҳбари 2018 ва 2019 йилларда Мўйноққа ташрифи 
чоғида кўплаб ислоҳотлар билан танишиб, йирик лойиҳа-
ларни амалга ошириш, жумладан, бу ерда транспорт комму-
ника ияларини яхшилаш бўйича мутасаддиларга кўрсатма 
берган эди. Қарангки, қисқа вақтларда автомобиль йўллари 
таъмирланиб, Мўйноқ аэропорти янгиланган ҳолда ишга 
туширилди.

Пойтахтимизнинг Миробод туманидаги 
“Баркамол авлод” болалар мактабида “2022 
– 2026 йилларга мўлжалланган Янги Ўзбеки-
стоннинг Тараққиёт стратегиясида белгиланган 
“Ёшларга оид давлат сиёсатини такомиллашти-
риш”(70-мақсад)да ёшларнинг маънавий, ин-
теллектуал, жисмоний ва ахлоқий жиҳатдан 
камол топишига кўмаклашиш” мавзуида ажойиб 
тадбир бўлиб ўтди. Унда мамлакатимизда чоп 
этилаётган босма нашрлар муҳаррирлари, Ўзбе-
кистон Ёзувчилар уюшмаси вакиллари, хориж-
лик журналистлар иштирок этиб, Президентимиз 
ташаббуси билан давлатимиз тараққиёти, халқи-
мизнинг маънавий-маърифий дунёсини янада 
бойитишга хизмат қилувчи тарихий дастурнинг 
мазмун-моҳияти ва бугунги кунда энг долзарб 
масалалар хусусида сўз юритдилар.

Шундан сўнг жонли мулоқот бошланди. Меҳмонларни 
ҳайрат ва ҳаяжонга солгувчи саволлар ёғилди. Бир маҳал 
давранинг бир чеккасида қимтинибгина ўтирган беш ёшлар 
атрофидаги қизалоқ қўлини кўтарди: “Илтимос, менгаям 
биттагина китоб беринглар!” деб қолса бўладими. Кейин...

Бу гўзал тадбир тафсилотларини газетамизнинг кейин-
ги сонида ўқийсиз.

“БИТТАГИНА
КИТОБ БЕРИНГ!”

ҚОРАҚАЛПОҒИСТОН РЕСПУБЛИКАСИ
Олий Мажлис Қонунчилик палатаси 

депутати, O‘ L D P фрак ияси аъзоси Бах-
тибай Алдамуратов Тахтакўпир туманидаги 
“Қаратерен” маҳалла фуқаролар йиғинида 
аҳоли вакиллари, ҳоким ёрдамчиси ва ёшлар 
етакчисининг фаолиятини ўрганди. Шу маҳал-
лада жойлашган 12-умумтаълим мактаби 
педагоглари билан суҳбатлашди.

Мазкур мактаб 2020 йилда эски иморат 
ёнига янгисини қуриш орқали қайта фойдала-
нишга топирилган. Бино 220 ўринга мўлжал-
ланган бўлиб, ҳозирда 210 нафар ўқувчига 33 
нафар муаллим сабоқ бераётир.

Учрашув давомида депутат ўз сайловчи-
ларига Янги Ўзбекистоннинг 2022 – 2026 йил-
ларга мўлжалланган Тараққиёт стратегияси 
мазмун-моҳияти ва аҳамияти, унда белгилаб 
берилган устувор вазифалар, мамлакатимиз-
да олиб борилаётган жадал ўзгаришлар ҳақи-
да жонли мисоллар орқали гапириб берди.

Юзма-юз мулоқот давомида сайлов-
чиларни қийнаётган муаммолар ҳам ўрта-

га ташланди. Жумладан, маҳаллада болалар 
боғчаси ва мактабда мажлислар зали йўқлиги 
долзарб масала сифатида кўтарилди.

Парламент қуйи палатаси депутати 
Мухтор Ибрагимов эса Хўжайли туманидаги 
“Амударё” овул фуқаролар йиғинида ўз сай-
ловчилари билан учрашди. Очиқ мулоқотда 
пайтида у юртимизда кекса авлодга қарати-
лаётган эътибор, бу борада қабул қилинаётган 
қарор ва фармонлар бўйича батафсил маълу-
мот берди. Сайловчилар ички йўлларнинг таъ-
мирталаблиги, электр энергияси ва табиий газ 
етишмаслиги каби муаммолар қачон ечилиши-
ни сўрашди. O  фракцияси аъзоси эса 
буларни расмий сўров сифатида ижроия ор-
ганларига киритишга ваъда қилди.

БУХОРО ВИЛОЯТИ
30-Ғиждувон сайлов 

округидан парламент қуйи 
палатасига сайланган де-
путат Шуҳрат Бафоев то-
монидан “Чағдари” МФЙ 
ҳудудидаги 23-умумтаълим 
мактабида ўтказилган уч-
рашувда, энг аввало, дав-
латимиз раҳбарининг Янги 
Ўзбекистоннинг 2022–2026 
йилларга мўлжалланган Та-
раққиёт стратегиясини Ин-
сон қадрини улуғлаш ва фаол 
маҳалла йилида амалга оши-
ришга оид давлат дастурида 
илгари сурилган вазифалар-
нинг, айнан таълим тизимига 
оид қисмининг мазмун-моҳи-

яти хусусида сўз юритилиб, 
сайловчиларни қизиқтирган 
саволларга батафсил жа-
воблар берилди. Туман халқ 
таълими тизимидаги баъ-
зи муаммолар ҳам учрашув 
иштирокчиларини бефарқ 
қолдиргани йўқ. Масалан, 
23-умумтаълим мактаби пе-
дагогларининг фикрича, ва-
зирлик томонидан белгилаб 
берилган бир синфда 35 на-
фар ўқувчининг билим олиши 
фанларни талаб даражасида 
ўзлаштиришга, ҳар бир фан-
ни чуқур ўрганишга салбий 
таъсир кўрсатмоқда. Ўртача 
20 – 25 нафар ўқувчи ўқий-

диган синфдагина ўқувчилар 
давоматида ҳам, фанларни 
ўзлаштиришида ҳам кўтилган 
натижаларга эришса бўлади.

Бундан бир мунча вақт 
олдин “Барака” МФЙда ис-
тиқомат қилувчи фуқаро На-
зира Ҳамроева ўз депутатига 
мурожаат этиб, маҳаллада до-
рихона ташкил этиш долзарб 
муаммога айланиб қолганли-
гини маълум қилган эди. Ушбу 
масала МФЙдаги ҳоким ёр-
дамчиси Рустам Бобохаджаев 
ҳамда депутатнинг ҳудуддаги 
ёрдамчиси Бахтиёр Исмоилов 
саъй-ҳаракати билан ижобий 
ҳал этилди. Дорихона учун 
МФЙ биносидан 2 та хона 
ажратилди.

Учрашувда сўзга чиққан 
Янгиер қишлоғида истиқо-
мат қилувчи Каром Эсанов 
хонадонларни электр қувва-
ти билан таъминлашда узи-
лишлар рўй бераётганлигини 
билдирди. Депутат Шуҳрат 
Бафоевнинг туман электр 
тармоқлари корхонаси раҳ-
барига қилган мурожаати на-
тижасида қишлоқдаги электр 
узатишга мўлжалланган 6 та 
симёғочни янгисига алмашти-
риш ишлари бошлаб юборил-
ди.

ХОРАЗМ ВИЛОЯТИ
120-Ҳазорасп сайлов округидан 

сайланган Олий Мажлис Қонунчилик 
палатаси депутати Нигора Қутлиму-
ратова “Шовот” МФЙда бўлиб ҳоким 
ёрдамчиси Шехназар Рўзметов фао-
лияти билан танишди. Ўзбекистон Рес-
публикаси Президентининг 2021йил 3 
декабрда “Маҳаллада тадбиркорлик-
ни ривожлантириш, аҳоли бандлигини 
таъминлаш ва камбағалликни қисқар-
тириш масалалари бўйича ҳоким ёр-
дамчилари фаолиятини ташкил этиш 
чора-тадбирлари тўғрисида”ги қарори 
ижроси бўйича бажарилган ишларни 
ўрганди. Ҳоким ёрдамчиси маҳалла-
да тадбиркорликни ривожлантириш, 
аҳоли бандлигини таъминлаш ва кам-
бағалликни қискартириш масалалари 
бўйича депутатга маълумот берди. Шу-
нингдек, депутат тадбиркор аёл Лайло 
Матякубова томонидан янги ташкил 
қилинган иссиқхонани бориб кўрди. Бу 
борадаги ишларни кенг тарғиб қилиш 
юзасидан ўз тавсияларини берди.

ДЕПУТАТ ВА САЙЛОВЧИ

Бошланиши 1-саҳифада.

Жарқўрғон туманида ўт-
казилган навбатдаги қабулда 
ҳам сайловчилар билан худди 
шу тарзда мулоқот уюштирил-
ди. Электорат вакиллари  билан 
очиқ-ойдин сўзлашдик. Жумла-
дан, болалар учун тўланадиган 
нафақа пулини олишда, меҳнат-
га лаёқатсизлик  тоифаларининг 
тайинланишида ТМЭК хулосала-
ри берилишида нохолисликка йўл 
қўйилаётганини айтишди. Айниқ-
са, ТМЭКга тақдим қилинадиган 
тиббий кўрик хулосаси инобатга 
олинмасдан, вилоятдаги қўшим-
ча  пуллик  диагностика марказ-
лари маълумоти талаб қилинаёт-
гани, бу эса яна сарсонгарчилик 
ва ортиқча сарф-харажатга олиб 
келаётганини билдиришди. Шу-
нингдек, мактабгача таълим 
ташкилотларидаги кўплаб кам-
чиликлар ўртага ташланди. Хона-
донда боғча очиш учун субсидия 
ва имтиёзли кредит ажратилиши-
да ҳам жиддий муаммолар борли-
ги айтилди.

Тадбиркорлар билан учра-
шувда эса улар электр таъмино-
ти бўйича тузилган шартнома-
даги айрим бандлардан норози 
эканликлари ойдинлашди. Мисол 
учун, “Юридик ва юридик мақомга 
эга бўлмаган тадбиркор-истеъ-
молчилар учун электр таъмино-
ти шартномаси”даги 5-иловада 
истеъмолчи ҳар ойнинг охири-
да энергия сарфи ҳақида электр 
тармоқлари корхонасига ҳисобот 
топширишлари шарт”лиги белги-
лаб қўйилган. Шу сабаб вақтида 
ҳисобот топширмаган субъект-
ларни тармоқдан узиб қўйиш ҳо-
латлари кузатилмоқда. 

Бироқ электр ўлчаш прибор-
лари бугунги кунда онлайн тар-
тибда ишлайди. Қанча энергия 

ишлатилганлиги махсус дастур 
орқали назорат қилинса, яна ор-
тиқча ҳисобот ва оворагарчилик-
нинг нима кераги бор? Тадбир-
корни электр тармоғидан узиб 
қўйиш эса унга иқтисодий жиҳат-
дан зарар келтириши мумкин-ку! 
Шу боис шартномадаги айрим 
бандларга ўзгартириш киритили-
ши лозим.

Ушбу муаммолар юзасидан 
туман ҳокимлиги ҳамда бошқа 
тегишли вазирлик ва мутасад-
ди ташкилотларга депутатлик 
сўровлари юборилди. Улар бун-
га жиддий ёндашиб, халқни рози 
қиладиган кўз билан қарашса, му-
аммоларни бартараф этиш учун 
амалий чоралар кўришса, мақ-
садга мувофиқ бўларди. 

Сир эмас, учта турдаги мах-
сус дафтарлар юритила бошлаши 
билан рўйхатга кирганларга ҳар 
томонлама кўмак берилмоқда. 
Хўш, бу ёрдамлар қай тарзда 
амалга ошириляпти, рўйхатга 
киргизиш, чиқариш, уларни иш 

билан таъминлаш масаласига хо-
лис ёндашиляптими?

Ҳолатга ойдинлик киритиш 
мақсадида Жарқўрғон туманида 
“Ёшлар дафтари”, “Аёллар даф-
тари”, “Темир дафтар”га киритил-
ган фуқароларнинг бандлигини 
таъминлаш ҳамда уларга кўрса-
тилган ёрдамлар  юзасидан 2021  
йилда амалга оширилган ишларни 
ўрганишга киришдик. 

O  Жарқўрғон туман 
кенгаши депутатлик гуруҳи би-

лан биргаликда  ушбу мавзу юза-
сидан депутатлик эшитувини ўт-
каздик. Унда тумандаги Аҳоли 
бандлигига кўмаклашиш маркази 
директори, Бюджетдан ташқари 
пенсия жамғармаси туман бўли-
ми ҳамда тиббий-ижтимоий хиз-
матларни ривожлантириш бўли-
ми бошлиқларининг ҳисоботлари 
тингланди.

Табиийки, мутасадди ташки-
лот раҳбарларининг ахборотлари 
қизғин муҳокамаларга сабаб бўл-
ди. Чунки Ўзбекистон Республи-
каси Вазирлар Маҳкамасининг 
2021 йил 21 октябрдаги 654-сон-
ли қарори билан  тасдиқланган 
Низом асосида бериладиган кам 
таъминланган аҳолига болалар 
учун нафақа пули тайинланишида 
бир қатор норозиликлар борлиги 
маълум бўлди. Жумладан, ишсиз 
фуқароларнинг фарзандларига 
бола пули нафақаси тайинлашда 
махсус дастур базасига кирити-
лаётган  маълумотлар рад қи-
линиш ҳолатлари кузатилмоқда. 

Ваҳоланки, Вазирлар Маҳкамаси-
нинг “Аҳолини ижтимоий ҳимоя 
қилиш тизимини янада тако-
миллаштириш чора-тадбирлари 
тўғрисида” ги қарорида кам таъ-
минланган оилаларни “Ижтимоий 
ҳимоя ягона реестри” ахборот ти-
зими орқали аниқлаш, уларга кам 
таъминланган оилалар болалари 
учун нафақа ва моддий ёрдам 
тайинлаш белгилаб қўйилган.

Бундан ташқари, эшитувда 
ногиронлиги бўлган шахсларга 
аравача, тиббий-ортопедик буюм-
ларнинг марказлашган ҳолда ет-
казилишида ҳам нохолисликлар 
борлиги айтиб ўтилди. Бандлик 
масаласи ҳар доим муҳим бўлган. 
Бу жиҳатдан қараладиган бўлса, 
Жарқўрғон туман аҳоли бандли-
гига кўмаклашиш марказига жо-
рий йилнинг 23 февраль кунига 
қадар 2 666 нафар фуқаролар иш-
га жойлашишни сўраб мурожаат 
қилган. Шундан 107 нафаригина 
доимий ишларга жойлаштирилган 
холос. 

Албатта, қолганларининг 
тақдирини ҳам ўз ҳолига ташлаб 
қўймаслик керак. Бевосита ҳо-
ким ёрдамчилари, депутатлар 
билан биргаликда уларни ўзини-
ўзи банд қилиш, кичик бизнесни 
йўлга қўйиш каби йўналишлардан 
фойдаланишга жалб қилиш ло-
зимлиги таъкидланди. 

Шундан сўнг, ҳудуддаги 
Маслаҳаттепа ва Ўрикли маҳал-
лаларида ҳоким ёрдамчилари ва 
ёшлар етакчилари билан учра-
шиб, уларнинг иш фаолиятидаги 
камчиликлар ўрганилди. Бир йўла 
маҳалла фуқароларини қийна-
ётган масалалар тингланди. Ху-
сусан, фуқаролар субсидия ва 
кредитлар олиш, республиканинг 
етакчи клиникаларида соғлиғини 
тиклаш ва  тиббий амалиёт (опе-
рация қилдириш) учун  моддий 
ёрдам олиш юзасидан мурожаат 
қилишди. 

Мазкур масала юзасидан 
туман ҳокимлиги ва тегишли ва-
зирлик, мутасадди идораларга 
депутатлик сўрови чиқаришга ке-
лишилди.

Фахриддин САМАТОВ,
Олий Мажлис Қонунчилик

палатаси депутати,
O‘ L D P фрак ияси аъзоси

ЁРУҒ ЮЗ БИЛАН БОРАЙЛИК

ОДАМЛАРНИ РОЗИ ҚИЛИШ ОСОН ЭМАС
МУАММОЛАР КЎП, УЛАРГА БАРИБИР ЕЧИМ ТОПИШИМИЗ ШАРТ!

Очиғи, ҳар гал ўзим сайланган ҳудудлар аҳли 
билан учрашувни интиқиб кутаман. Бу гапни 
расмиятчилик учун айтаётганим йўқ. Албатта, 
одамлар орасида юрсангиз, уларни қийнаётган 
муаммолар илдизини топиш қийин кечмайди. Таби-
ийки, бу борада энг самарали усул очиқ, самимий 
мулоқот. Айниқса, масала жойида ўрганилганда 
янада юқори натижага эришилади. Депутатлик фа-
олиятида ҳам айни ёндашув сабабларни кенгроқ 
таҳлил қилишга имконият яратади.

Эътибор берган бўлсангиз, Президенти-
миз ташаббуси билан ўртага ташланган 2022–
2026 йилларга мўлжалланган Янги Ўзбекис-
тоннинг Тараққиёт стратегияси ва уни “Инсон 
қадрини улуғлаш ва фаол маҳалла йили”да 
амалга оширишга оид давлат дастурида бу 
масалага катта эътибор қаратилган. Хусусан, 
стратегиянинг аҳоли саломатлиги ва генофон-
дига зиён етказадиган мавжуд экологик муам-
моларни бартараф этиш бўйича белгиланган 
79-мақсадида атроф-муҳитнинг ифлосланиш 
даражасини баҳолаш механизмларини тако-
миллаштириш, атроф-муҳитни кузатиш, унинг 
ифлосланиш даражасини прогноз қилиш, дав-
лат экологик назоратини доимий йўлга қўйиш 
масаласи илгари сурилган.

Шунингдек, республика ҳудудида амалга 
оширилаётган хўжалик ва бошқа турдаги фа-
олиятнинг экологик талабларга мувофиқлиги-
ни белгилаш юзасидан давлат экологик экс-
пертизасини ўтказиш ҳам кўрсатиб ўтилган.

Хўш, бу каби жуда долзарб ва ўткир ма-
салаларни ечишда фақат соҳага алоқадор 
ташкилот ёки назорат органлари иштирок эта-
дими? Йўқ, албатта. Бунда жамоат ташкилот-
лари вакиллари, фаол ёшлар, кексалар, де-
путат ва сенаторлар ҳам ўзларида масъулият 
ҳиссини сезишлари лозим.  Шунинг учун ҳам 
бугун сенатор ва депутатлар жойларда бу ма-
салаларни халқимиз билан бамаслаҳат олиб 
бориш бўйича мулоқот ва давра суҳбатлари 
ўтказмоқда.

Стратегияда “Яшил макон” умуммиллий 
лойиҳаси доирасида ҳар йили камида 200 мил-
лион туп дарахт экиш, республиканинг 10 та 
ҳудудида аэробиологик мониторинг тизимини 
йўлга қўйиш, маиший чиқиндиларни йиғишни 
100 фоизга, уларни қайта ишлаш даражасини 
2026 йилга қадар 21 фоиздан 50 фоизга ет-
казиш, республика бўйича 51 та ер усти таби-
ий сув объектлари (дарёлар, кичик дарёлар 
ва табиий кўллар)нинг санитария-муҳофаза 
зоналари ва соҳил бўйи минтақаларини бел-

гилаш ишларини якунлаш, Орол денгизининг 
қуриган тубида қўшимча 500 минг гектар яшил 
майдонларни барпо этиб, 2026 йил якунига 
қадар уларнинг умумий ҳажмини 2,5 миллион 
гектарга ёки ҳудуднинг 78 фоизига етказиш, 
шаҳар ва туман марказларида ҳар 50-100 
минг аҳоли учун “жамоат парклари”ни ташкил 
этиш, Оролбўйи минтақасида яшовчи аҳолини 
ижтимоий жиҳатдан қўллаб-қувватлашни яна-
да кучайтириш каби долзарб масалалар бел-
гиланган.

Дилбар УСМОНОВА,
Олий Мажлис Қонунчилик

палатаси депутати

ҲАТТО ҲАВОМИЗ
СОФЛИГИ УЧУН ҲАМ
ЖАВОБГАРМИЗ-КУ!

Тўғриси, бу фикрга кўпчилик ё қўшилади, ё қўшилмайди. Бунинг 
сабаби эса баъзан турмуш икир-чикирлари билан овора бўлиб, 
атроф-муҳит муҳофазасини унутишимиз билан боғлиқ. Гўё экология 
биз учун муҳим эмас, деган қараш мавжуд. Баъзи одамлар ҳовлиси 
эшигини ёпиб олгандан сўнг, ичкари омон бўлса бас, ташқари билан 
ишим йўқ қабилида фикр юритади. Аслида ҳар биримиз нафақат 
ўзимиз яшаб турган ҳудуд, балки дунё миқёсидаги экологик хавфнинг 
олдини олишга жавобгар эканимизни унутмаслигимиз керак.

НАМАНГАН ВИЛОЯТИ
Олий  Мажлис  Қонунчилик  палатасидаги 

O‘ L D P фрак ияси аъзоси Зафар Худойбердиев
ўз округида жойлашган 16-мактабгача таълим таш-
килотида кўрганлари, бу ерда масалалар тўғриси-
да ижтимоий тармоқларда пост қолдирганди. Ушбу 
чиқишга Норин тумани мактабгача таълим бўлими му-
дири Р. Мамажонов кўп ўтмай расмий муносабат ҳам 
билдирди. Унда, жумладан, шундай дейилади(таҳрир-
сиз бериляпти): “Ушбу ҳолатда ким айбдор? Ташки-
лотда МТТ директори лавозим вазифасини билади-
ми? Хўжалик мудири нима иш қилади? МТТ хонасида 
пол синиб кетган бўлса, уни бўлим мудири ёки бирор 
жойдан бирор кимса келиб таъмирлаб бермайди. Ла-
возим вазифаси бўйича хўжалик мудири ташкилотда-
ги мавжуд таъмирталаб бўлган жиҳозларни таъмир-
лаш ишларини ташкил этиш керак. Ким келса бизда 
мана бунақа камчилик бор деб ошкора қилинавера-
дими? Мақолада поллар яроқсизлигини Тошкентдан 
келиб бизга кўрсатиб бергандек тасаввур уйғотил-
моқда. Ваҳолангки, мен 16-МТТга борганимда МТТ 
директори Мадина Шамсиддиновага кузатув кенгаши 
билан кенгашиб, ҳудудидаги теракларни кесиб, шунга 

ўхшаш камчиликларини баратараф этиш бўйича топ-
шириқ бериб келганман. 

Энг ёмони раҳбар сифатида МТТга четдан келган 
меҳмонлар ташрифи тўғрисида бўлимни огоҳланти-
риш каби оддий тушунчалар ҳам етишмаслигидадир. 
Яна такрорлаб айтаман, МТТга бирорта четдан одам 
келса бўлимни огоҳлантириб қўйишни, нима гаплар 
бўлганидан боҳабар қилиб қўйишни ўрганайлик”... 

 Албатта, депутатимизнинг куюнганича бор экан. 
1979 йилда қурилган 16-МТТдаги аҳвол кўнгилдагидек 
эмас. Хоналарнинг поли яроқсиз. Лекин боғчада тар-
биячиларнинг салоҳияти юқорилиги билиниб туриб-
ди. Аксарияти олий маълумотли. Шароит ҳаминқадар 
бўлгани учун ҳудуддаги ота-оналар фарзандларини 
ушбу боғчага беришга шошилмаётгани алоҳида мавзу. 

Зафар Худойбердиевнинг таъкидлашича, маҳал-
лий мутасаддилар депутат халқ вакили эканини ҳамон 
билмаслиги ёки тан олмаслигидир. Улар ҳалиям эски-
ча қарашда юргани боис ноибни ижро ҳокимиятининг 
вакили бўлса керак, деб ўйлайди, шекилли. Бўлмаса, 
депутатга беписандлик билан “четдан келган одам”, 
деб баҳо бермасди. Аслида мудирнинг ўзи соҳага чет-
дан келган одамга ўхшаяпти чоғи...

САМАРҚАНД ВИЛОЯТИ
Олий Мажлис Қонун-

чилик палатаси депута-
ти Наврўз Ризаев Ургут-
дан хушхабар тарқатди! 
Унинг маълум қилишича, 
Омонқўтонда 60 ўринли бо-
лалар боғчаси барпо эти-
ляпти. Ҳоким ёрдамчиси бу 
ердаги ишларнинг сифатли 
бажаришидан тез-тез ха-
бар олиб турибди. Сой бўйи, 
виқорли тоғлар бағри сўлим 
дарахтлар соясида муҳта-
шам мактабгача таълим таш-
килоти очилиши жуда қувон-
чли ҳодиса. Болалар тоза 
ҳаво, бетакрор табиат қўй-
нида соғлом ва етук тарбия 
олади. Сайловчилар давла-
тимиз раҳбарининг бундай 
ғамхўрлигидан миннатдор!

БОШЛАНҒИЧ ПАРТИЯ ТАШКИЛОТЛАРИДА

Миробод туманидаги “S ar ” 
нашриёт-матбаа ак иядорлик 
компаниясида 35 нафар партия 
аъзосини бирлаштирган 
бошланғич ташкилотнинг навбат-
даги ҳисобот-сайлов йиғилиши 
бўлиб ўтди.

Бугунги кунда “S ar ” нафақат 
Ўзбекистонда, қолаверса, бутун Мар-
казий Осиёда энг йирик газета-жур-
нал комплекси ҳисобланади. Ҳозирги 
кунда “S ar ” замонавий асбоб-уску-
налар билан жиҳозланган бўлиб, га-
зета ва журналлар, қаттиқ ва юмшоқ 
муқовадаги китоблар, брошюралар, 
ҳар хил этикеткабоп, турли рангтас-
вирли нашрлар ва бошқа босма маҳ-
сулотлар, шунингдек, халқ истеъмоли 
моллари ишлаб чиқарувчи етакчи му-
ассасага айланган.

Ушбу қуйи бўғин ўтган йил давоми-
да бир қатор амалий ишларга қўл уриб, 
партия билан доимий ҳамкорликда 
ишлаб келмоқда. Хусусан, мазкур БПТ 
томонидан ёшларнинг бандлигини таъ-
минлашга эътибор қаратилиб, туркум 
тадбирлар ташкил этилди. Натижада 
27 нафар ёш бандлиги таъминланишига 
ҳисса қўшилди. Ишсиз ёшлар тажриба-
ли тадбиркорлар томонидан ўқитилиши 
туфайли 10 дан ортиқ ёшлар ўз бизне-
сини очди. Ушбу ижобий ишларни амал-
га оширишда O  Миробод туман 
кенгаши ва депутатларнинг ҳамкорлиги 
муҳим саналади.

Йиғилишда қуйи бўғин томонидан 
бу каби ишлар алоҳида эътироф этил-
ди. Мазкур ташкилотнинг 2021 йилда-
ги фаолияти юзасидан ҳисоботи ижо-
бий баҳоланди. Шунинг дек, бошланғич 
партия ташкилоти раиси ва ўринбосари 
қайта сайланди. 

БУХОРО ВИЛОЯТИ
Ғиждувон туманининг “Букта-

рой” МФЙ ҳузурида ташкил этил-
ган партия қуйи бўғини ҳисо-
бот-сайлов йиғилишида сўзга 
чиққан Олий Мажлис Қонунчилик 
палатаси депутати, O‘ L D P 
фрак ияси аъзоси Шуҳрат 
Бафоев мамлакатимиздаги ис-
лоҳотларнинг ҳозирги босқичида 
“Янги Ўзбекистоннинг 2022–2026 
йилларга мўлжалланган Тараққиёт 
стратегияси” ниҳоятда муҳим 
аҳамият касб этишини, ушбу 
ҳужжатда кўрсатиб ўтилган асо-
сий йўналишлар ҳудудларни 
ижтимоий-иқтисодий ривожланти-
ришга сезиларли таъсир ўткази-
шини таъкидлаб, таянч тузилмала-
рининг ҳам бу борада ўз ўрни 
бўлиши лозимлигини қайд этди.

БПТ фаолият олиб бораётган 
маҳаллада жами 30 минг аҳоли бўлиб, 
турли миллат вакиллари аҳил-иноқ ис-
тиқомат қилиб келишмоқда. Маҳалла-
даги партия аъзолари сони эса тобора 
ошиб боряпти. Ҳозирги пайтда бу ерда 
28 нафар маслакдошимиз ушбу ҳудуд-
га туташ бўлган Зарафшон, Армечан, 
Оқгул сингари маҳаллалар аҳолиси ўр-
тасида ҳам тарғибот-ташвиқот ишлари-
ни олиб бораётир. Шу тариқа уларнинг 
саъй-ҳаракати билан салкам 20 йилдан 
бери аҳолининг сиёсий дунёқарашини 
шакллантириш, турли ёшдаги кишилар-
нинг O га бўлган ишончини мус-
таҳкамлашга эришилмоқда. БПТ аъзо-
лари ўз етакчилари Аслиддин Тиллаев 
раҳбарлигида бундан кейин ҳам давр 
талаблари даражасида фаолият олиб 
борадиган бўлишди. 

Йиғилиш қарорига биноан 
А.Тиллаев БПТ раислигига қайта сай-
ланди.

СУРХОНДАРЁ ВИЛОЯТИ
Музработ тумани электр таъми-

ноти корхонасида ташкил этилган 
O‘ L D P бошланғич партия таш-
килотининг навбатдаги ҳисо-
бот-сайлов йиғилишида қуйи 
бўғиннинг 2021 йилдаги фаолияти 
юзасидан ҳисобот берилди.

Ўтган давр мобайнида таянч ту-
зилма томонидан аъзоларга берилган 
кўмак ҳақида сўз борди. Корхонада-
ги айрим ходимларга ўз томорқасида 
иссиқхона қуриб, даромад олиши учун 
кредит маблағи ажратилишида, шунинг-
дек, паррандачилик ва бошқа кичик 
тадбиркорликни йўлга қўйишлари учун 
ҳам БПТ қўллаб-қувватлангани ҳақида 
айтиб ўтилди.

Шундан сўнг, бошланғич партия 
ташкилоти раиси ва ўринбосари қайта 
сайланди. Бир йўла ташкилотнинг 2022 
йил учун иш режаси тасдиқланиб,  “Ян-
ги Ўзбекистоннинг 2022–2026 йиллар-
га мўлжалланган Тараққиёт стратегия-
си”да белгиланган вазифалардан келиб 

чиққан ҳолда БПТнинг устувор вазифа-
лари тасдиқланди.

Кун тартибидаги иккинчи масала 
бўйича Халқ депутатлари Музработ ту-
ман кенгашидаги O  депутатлик 
гуруҳи томонидан туман электр таъми-
ноти корхонаси раҳбарининг 2021 йилда 
амалга оширган ишлари тўғрисида ах-
бороти ҳам эшитилди. Албатта, куз-қиш 
мавсумида электр энергияси таъмино-
тидаги узилишлар сабаб аҳоли томони-
дан кўплаб мурожаатлар келиб тушган. 
Уларни бартараф этиш учун корхона 
вакиллари томонидан 2021 йилда 85 
км масофага бетон симёғочлар ва ёпиқ 
кабеллар линияси тортилгани ҳамда 14 
та трансформатор ўрнатилгани ҳақида 
маълумот берилди.

ТОШКЕНТ ВИЛОЯТИ

Маълумки, БПТлар партия 
ғояларини тарғиб қилишда, унинг 
дастурий мақсадларини омма-
лаштиришда таянч тузилма ҳисоб-
ланади. Бўкадаги “Бўстон” фер-
мерлар уюшмаси ҳудудида 
жойлашган “Сардор Бўка” фермер 
хўжалигида партия фаоли Абул-
фазл Ҳафизов ташаббуси билан 
мана шундай қуйи бўғинлардан 
бири ташкил қилинди.

Илғор, ташаббус-
кор ва тажрибали 
фермер Абулфазл 

Ҳафизов раҳбарли-
гидаги пахта ва ғалла 

етиштиришга ихтисо-
слашган хўжаликнинг партияга хайри-
хоҳ бўлган 30 нафар ишчи-ходимлари 
аъзоликка қабул қилинди.

– O  фермер ва деҳқон хў-
жаликларини ҳар томонлама қўл-
лаб-қувватлаш, қишлоқда ҳақиқий 
мулкдорлар синфини шакллантириш 
бўйича қилинаётган саъй-ҳаракатлар-
ни  амалга оширишда фаол иштирок 
этиб келмоқда, – дейди Абулфазл Ҳа-
физов. – Негаки, қишлоқ хўжалигини 
ислоҳ қилиш муаммоларини ҳал қил-
май туриб, иқтисодий ислоҳотларни 
муваффақиятли давом эттириб бўл-
майди. Фермер ва деҳқон хўжаликла-
ри учун ҳуқуқий асос лар ҳамда зарур 
шарт-шароитларни такомиллашти-
риш, қишлоқ хўжалиги маҳсулотлари-
ни етиштиришда уларнинг етакчи куч-
га айланиши  тарафдори бўлгани учун 
ҳам мазкур партия атрофида бирла-
шишни лозим топдик. Шу муносабат 
билан бугун фермер хўжалигимизда 
бошланғич тузилмани очдик. Келгуси-
да юртимизда қишлоқ хўжалиги соҳа-
сини ривожлантиришга қаратилаётган 
имкониятлардан самарали фойдала-
ниб, партия сафларида жипслашиб, 
унинг дастурий ғоя ва мақсадлари-
ни ҳаётга татбиқ этишда камарбаста 
бўламиз.

БПТнинг очилиш маросимида сўз-
га чиққанлар бугун мамлакатда қишлоқ 
хўжалиги ишлаб чиқарувчилари қўл-
лаб-қувватланиб, фермер, деҳқон хў-
жаликлари ва томорқа экин майдонла-
ридан фойдаланиш самарадорлигини 
таъминлаш тобора яхшиланаётгани на-
тижасида деҳқонларнинг ўз даромадла-
рини оширишга муносабати тубдан ўз-
гараётганини алоҳида қайд этишди.

ҚОРАҚАЛПОҒИСТОН 
РЕСПУБЛИКАСИ

Китоб – инсонни  маънавий  
камолот сари етакловчи, илм 
дурдоналарини авлоддан авлодга 
етказувчи воситадир. Чунки у 
қалбни ёритади. Мутолаага меҳр 
қўйган, китоб  орқали  дунёни  
англаган одам ёмонликдан  йироқ 
бўлади, эзгу амалларга интилади.

– Шундай экан, юртимизнинг яна-
да гуллаб-яшнаши, ривожланиши учун 
ёшларимизни янада китобхонликка 
яқинлаштиришимиз керак, – дейди Қо-
рақалпоғистон Республикаси Болалар 
кутубхонаси раҳбари Зулфия Сейтния-
зова. – Шу маънода партия  томонидан 

қизиқувчан йигит-қизларни қўллаб-қув-
ватлаш мақсадида “O  кутубхона-
си”  лойиҳаси рўёбга чиқариб келинаёт-
ганини олқишлаш лозим. 

Алоҳида таъкидлаш жоизки, мазкур 
кутубхона қошида партия қуйи бўғини 
2019 йили ташкил қилинган. Ишчи-хо-
димларнинг  33 нафари аъзоликка қа-
бул қилинган бўлса, шуларнинг 17 на-
фари ёшлардан иборат. 

Болалар кутубхонаси билан пар-
тиянинг Нукус шаҳар кенгаши ҳамкор-
лигида  ўтган йиллар давомида турли 

акциялар ўтказилди. Маърифат мас-
канидаги қуйи бўғинда ўтказилган 
ҳисобот-сайлов йиғилишида бу каби 
ибратли фикрлар тилга олинди. Қи-
линган ишлар ва жорий йилда амал-
га оширилиши белгиланган режалар 
муҳокама қилинди.

ХОРАЗМ ВИЛОЯТИ
Жойлардаги ҳисобот-сайлов 

йиғилишлари қизғин паллага 
кираётгани Боғот туманида ҳам 
сезилмоқда. Бу ерда 80 та БПТ 
мавжуд бўлиб,  6 200 нафар аъзо-
ни партия сафига бирлаштирган.

Ўзбекистон Республикаси Мудо-
фаасига кўмаклашувчи “Ватанпар-
вар” ташкилоти Боғот туман бўлими 
таркибидаги бошланғич партия таш-
килоти 2016 йилда 16 нафар парти-
яга хайрихоҳ ходимлардан ташкил 
топган эди. Бугунги кунга келиб маз-
кур қуйи бўғинда аъзолар сони 48 на-
фарга етган.  Бу ерда ҳайдовчиларни 
тайёрлаш билан бирга турли касб-ҳу-
нарларга ўргатиш, жумладан, чилан-
гар, пайванд чи каби касбларга ўқитиш 
ишлари ҳам олиб борилади. Ташки-
лотнинг ўтган йилги фаолиятига назар 
соладиган бўлсак, “Ёшлар дафтари”-
га киритилган 149 нафар ўғил-қизни 
имтиёзли асосда ҳайдовчиликка тай-
ёрланганини кўришимиз мумкин.

Ҳисобот-сайлов йиғилишида 
Президент Шавкат Мирзиёев раисли-
гида жорий йилнинг  11 февраль куни 
ўтказилган йўлларда инсон хавфсиз-
лигини таъминлаш чора-тадбирлари 

юзасидан видеоселектор йиғилишида 
кўтарилган масалалар ҳам атрофлича 
муҳокама қилинди.

Видеоселектор йиғилишида кўта-
рилган долзарб вазифаларни амал-
га ошириш, бунда мазкур ташкилотда 
ҳайдовчилик кўникмаларини ўргана-
ётган ёшларга сифатли таълим бериш, 
уларга йўлларда ҳаракатланишда ўза-
ро ҳурмат ва йўл қоидаларига қатъий 

риоя қилиш лозимлигини сингдириш  
борасида ишларни самарали ташкил 
этиш кераклиги таъкидланди. 

БПТнинг ўтган даврдаги фаолияти 
қониқарли деб топилиб, Шоназар Раз-
зоқов БПТ раислигига қайта сайланди. 

ФАРҒОНА ВИЛОЯТИ
O‘ L D P Фарғона вилояти ва 

туман (шаҳар) кенгашлари томони-
дан “2022–2026 йилларга мўлжал-
ланган Янги Ўзбекистоннинг 

Тараққиёт стратегияси”да белги-
лаб  берилган устувор йўналишлар 
ва уни халқимизга етказишга 
бағишланган тарғибот ишлари 
олиб борилмоқда. Ана шундай 
тадбирлардан бири O‘ L D P 
Фарғона шаҳар кенгаши томони-
дан “Фарғона нефтни қайта 
ишлаш заводи” масъулияти 
чекланган жамиятида ташкил 
этилган бошланғич партия ташки-
лотида бўлиб ўтди.

Тараққиёт стратегияси келгуси беш 
йилда мамлакат тараққиётини тўлақон-
ли таъминлаб беришга қаратилгани, 
барча мақсадлар бугунги глобаллашув 
жараёнида Янги Ўзбекистоннинг дунё 
ҳамжамиятида тутган роли ва ўрнини 
ошириш, халқ фаровонлиги, тинчлиги 
ҳамда мамлакат хавфсизлиги ва му-
дофаа салоҳиятини кучайтириш, очиқ, 
прагматик ҳамда фаол ташқи сиёсат 
олиб боришга қаратилганлигини алоҳи-
да таъкидладилар.

Шу ернинг ўзида “Фарғона нефтни 
қайта ишлаш заводи” МЧЖ қошида таш-
кил этилган БПТнинг ҳисобот-сайлов 
йиғилиши ҳам ўтказилди. Шуни алоҳида 
таъкидлаш ўринлики, 2003 йилда таш-
кил топган қуйи бўғинда бугунги кунда 
260 нафар хайрихоҳ бирлашган. 2021 
йилда 50 дан ортиқ ишчи-ходим партия 
сафига қабул қилинган.

Ҳисобот-сайловда қуйи бўғин фао-
лиятини янада жонлантириш борасида 
келгусидаги вазифалар белгилаб олин-
ди. Шунингдек, иштирокчиларнинг қўл-
лаб-қувватлаши билан бошланғич пар-
тия ташкилоти раислигига Ферузахон 
Болтабоева сайланди.

Тадбирда ташкилотнинг бир гуруҳ 
ишчилари партия сафига қабул қили-
ниб, уларга аъзолик гувоҳномалари ва 
кўкрак нишонлари тантанали равишда 
топширилди.

O‘ L D P матбуот хизмати 
маълумотлари асосида 

Озод РАЖАБОВ тайёрлади.

АВВАЛ ХАБАР БЕРГАНИМИЗДЕК, БОШЛАНҒИЧ ПАРТИЯ ТАШКИЛОТЛАРИДА НАВБАТДАГИ 
САРҲИСОБ – ҲИСОБОТ-САЙЛОВ ЙИҒИЛИШЛАРИ БЎЛИБ ЎТЯПТИ. ҚОРАҚАЛПОҒИСТОН 
РЕСПУБЛИКАСИ, ТОШКЕНТ ШАҲРИ ВА БАРЧА ВИЛОЯТЛАРДАГИ ҚУЙИ БЎҒИНЛАРНИ ҚАМРАБ 

ОЛГАН МАЗКУР ЖАРАЁН ТОБОРА ЮҚОРИ НУҚТАГА КЎТАРИЛЯПТИ. УНДА НАФАҚАТ 
МУАЙЯН БПТ АЪЗОЛАРИ, БАЛКИ МАҲАЛЛИЙ КЕНГАШЛАР ВА ПАРЛАМЕНТ ҚУЙИ ПАЛАТА-

СИ ДЕПУТАТЛАРИ ҲАМ ФАОЛ ҚАТНАШАЁТИР.

ÞÇÀÊÈ ÈØËÎËÌÀÉÌÈÇ, 
ÒÀÍҚÈÄÍÈ Ò¡ҒÐÈ ҚÀÁÓË ҚÈËÈØ ÊÅÐÀÊ! 

 

ТОШКЕНТ ШАҲРИ

ЎЗБЕКИСТОН ВА БМТ

“МЕҲР ДАФТАРИ”

СУД ҲИМОЯСИ

МУАММО – ЕЧИМ – ТАКЛИФ

“Ҳуқуқий тарғибот 
куни” доирасида мар-
каз ходимлари Равот, 
Тошкесган ва Шарқ Юл-
дузи маҳаллаларида 
самимий суҳбатлар ўтка-
зишди. Очиқ мулоқот жа-
раёнида бир қатор қонун-
чилик ҳужжатлари бўйича 
ташвиқот ишлари амалга 
оширилди. Ҳукумат қаро-
ри билан етим ва ота-она 
қарамоғидан маҳрум бўл-
ган болаларни ҳар томон-
лама қўллаб-қувватлашга 
қаратилган “Меҳр даф-
тари” тизимини жорий 
етиш тартиби тўғриси-
даги низом тасдиқланга-
ни маълум қилинди. Унга 
мувофиқ, етим ва ота-о-
на қарамоғидан маҳрум 
бўлган болалар туман 
(шаҳар) ҳокими қарори 
асосида “Меҳр дафтари”-
га киритилади ва 25 ёшга 

тўлганда ундан чиқарила-
ди. 

Бунда дафтардан 
чиқарилаётган шахс-
ларнинг бандлиги таъмин-
ланган ва уй-жойи мавжуд 
бўлиши шарт. Бандлиги 
таъминланмаган ҳолат-

ларда, ҳисобда туриш 
муддати бандлиги таъмин-
лангунгача, бироқ 5 йил-
дан ортиқ бўлмаган муд-
датга узайтирилади.

Ўқув-тарбия муас-
сасалари ҳамда туман 
(шаҳар) ҳокимликларининг 

Болаларни ҳимоя қилиш 
шўъбалари “Меҳр дафта-
ри”ни шакллантириш ва 
самарали юритишга масъ-
ул ҳисобланади. 

Президентимизнинг 
юқорида тилга олинган қа-
рорига асосан тураржойга 
муҳтожлар сифатида ҳи-
собда турган етим ва ота- 
она қарамоғидан маҳрум 
бўлган болаларга улар 
18 ёшга тўлган йилда кўп 
квартирали уй-жойлардан 
умумий майдони 25 ква-
драт метрдан кам бўлмаган 
1 хонали, воя га етган етим 
болалар ўртасида никоҳ ту-
зилган ҳолларда эса 50 ква-
драт метрдан кам бўлмаган 
2 хонали квартиралар 
ажратилиши белгиланган.

Давра суҳбати ишти-
рокчиларига ижтимоий 
таъминот масалаларидаги 
қонунчилик ҳужжатлари 
бўйича атрофлича ахборот 
берилди. Шунингдек, мо-
ниторинг жараёнида ушбу 
тоифадаги фуқароларнинг 
мавжуд муаммолари ўр-
ганилиб, уларни ечимини 
топиш масаласида Марказ 
томонидан бепул юридик 
хизмат кўрсатилиши ту-
шунтириб ўтилди.

Акром АБДУВОИТОВ,
Зарбдор туман юридик 

хизмат кўрсатиш 
маркази бош 

юристконсульти

БЕПУЛ, БЕМИННАТ ХИЗМАТ 

АВГУСТДА ҚАБУЛ ҚИЛИНГАН “ЕТИМ ВА ОТА-ОНА ҚАРАМОҒИДАН 
МАҲРУМ БЎЛГАН БОЛАЛАРНИ ДАВЛАТ ТОМОНИДАН ҚЎЛ-
ЛАБ-ҚУВВАТЛАШНИНГ ЯНГИ ТИЗИМИНИ ЖОРИЙ ЕТИШ ЧО-
РА-ТАДБИРЛАРИ ТЎҒРИСИДА”ГИ ҚАРОРИ ИЖРОСИНИ ТАЪМИН-
ЛАШ МАҚСАДИДА ЗАРБДОР ТУМАНИ ҲУДУДИДА ЯШОВЧИ ЕТИМ 
ВА ОТА-ОНА ҚАРАМОҒИДАН МАҲРУМ БЎЛГАН БОЛАЛАР, 
ШУНИНГ ДЕК, УЛАРНИ ФАРЗАНДЛИККА ЁКИ ВАСИЙЛИККА (ҲО-
МИЙЛИККА, ПАТРОНАТГА) ОЛГАН ФУҚАРОЛАРГА БЕПУЛ ЮРИДИК 
ХИЗМАТ КЎРСАТИШ БЎЙИЧА ЖИЗЗАХ ВИЛОЯТ AДЛИЯ БОШҚАР-
МАСИ ҲУЗУРИДАГИ ЗАРБДОР ТУМАН ЮРИДИК ХИЗМАТ КЎРСА-
ТИШ МАРКАЗИ ТОМОНИДАН ЖОЙЛАРГА ЧИҚҚАН ҲОЛДА 
ҲУҚУҚИЙ ТАРҒИБОТ ТАДБИРЛАРИ ЎТКАЗИЛМОҚДА.

Иш берувчи 
ўзининг молиявий 
ҳолатидан қатъи 
назар, ходимга 
бажарган иши учун 
ҳақни белгиланган 
меҳнат ҳақи шартла-
рига мувофиқ тўлаши 
шарт. Меҳнатга ҳақ 
тўлаш муддатлари 
жамоа шартномаси 
ёки бошқа локал 
норматив ҳужжатда 
белгиланади ва ҳар 
ярим ойда бир 
мартадан кам бўли-
ши мумкин эмас.

Фуқаролик ишлари 
бўйича Чирчиқ туманлара-
ро судига Тошкент вилояти 
бандлик бош бошқармаси 
(даъвогар) даъво аризаси 
киритишига ҳам  юқоридаги 
қонун нормалари бузили-
ши сабаб бўлган. Даъвогар 
аризасида давлат меҳнат 
ҳуқуқ инспектори Т. Жало-
лов манфаатида “GEOTECH 
ENGINEERING” МЧЖ (жа-

вобгар)дан унинг иш ҳақини 
ундиришни сўраган. 

Маълум бўлишича 
Т. Жалолов ушбу жа мият  
раҳбари билан тузилган 
меҳнат шартномаси асо-
сида ишлаган, бажарган 
ишлари учун шартномага 
биноан олиши керак бўлган 
иш ҳақларини ололмаган. 
Шу боис даъвогар Т. Жало-
ловнинг оиласидаги моддий 
таъминотга зарар етгани, 
қарамоғида вояга етма-
ган фарзандлари борлиги, 
моддий жиҳатдан қийналиб 
қолганини кўрсатиб, жа-
вобгардан  унинг фойдаси-
га 18 495 756 сўм иш ҳақи-
дан бўлган қарздорлигини 
ундириб беришни сўраган.

Суд мажлисига чақи-
рилган Т. Жалолов судга 
келмади, телефон орқали 
сўзлашилганда кела олмас-
лиги, доимий яшаш жойи 
Бухоро вилоятидан ке-
либ-кетиш мушкуллиги, иш 
ҳақини ололмагани, панде-
мия туфайли даъвони унинг 
иштирокисиз кўриб, қаноат-
лантириб беришни сўради. 

“GEOTECH ENGINEERING” 
МЧЖ раҳбари ҳам судга 
келмади ва бунинг сабаб-
ларини маълум қилмади, 
шунга кўра суд ишни унинг 
иштирокисиз кўришни ло-
зим топди.

Меҳнат кодексининг 
72-моддаси 1-қисмига кўра 
меҳнат шартномаси ходим 
билан иш берувчи ўртасида 
муайян мутахассислик, ма-
лака, лавозим бўйича ишни 
ички меҳнат тартибига бўй-
сунган ҳолда тарафлар ке-
лишуви, шунингдек, меҳнат 
тўғрисидаги қонунлар ва 
бошқа норматив ҳужжатлар 
билан белгиланган шартлар 
асосида ҳақ эвазига бажа-
риш ҳақидаги келишувдир. 
Ходимларга иш ҳақи, одат-
да, улар ишлаётган жойда 
тўланади (МК 163-моддаси). 
Шунингдек, мажбурият – 
фуқаролик ҳуқуқий муноса-
бати бўлиб, унга асосан бир 
шахс (қарздор) бошқа шахс 
(кредитор) фойдасига муай-
ян ҳаракатни амалга оши-
ришга, чунончи: мол-мулкни 
топшириш, ишни бажариш, 

хизматлар кўрсатиш, пул 
тўлаш ва ҳоказо ёки муайян 
ҳаракатдан ўзини сақлаш-
га мажбур бўлади, креди-
тор эса қарздордан ўзининг 
мажбуриятларини бажа-
ришни талаб қилиш ҳуқуқи-
га эга бўлади.

Юқоридаги ҳолат-
да суд даъвогарнинг даъ-
во талабларини қаноат-
лантиришни лозим топиб, 
жавобгардан Т. Жалолов 
фойдасига 18 495 756 сўм 
миқдорида иш ҳақи унди-
риш ҳақида ҳал қилув қа-
рори чиқарди. Қарорда иш-
ни дарҳол ижрога қаратиш 
алоҳида қайд этилди. 

Бу эса ҳар бир тараф 
меҳнат қонунчилигига тўлиқ 
амал қилишини, ҳуқуқи топ-
талган фуқароларнинг ман-
фаатларини тиклашда суд 
доимо ҳимояда эканининг 
исботидир.   

Феруза ЖАЛОЛОВА,
Фуқаролик ишлари 

бўйича Чирчиқ 
туманлараро суди 

судьяси

ОЙЛИГИНИ ОЛОЛМАЙ САРСОН ЭДИ...

БИРЛАШГАН МИЛЛАТЛАР 
ТАШКИЛОТИ – ДУНЁДА ТИНЧ-
ЛИК ВА БАРҚАРОРЛИКНИ 
ТАЪМИНЛАШ МАҚСАДИДА 
ТАШКИЛ ЭТИЛГАН, ЖАҲОН 
МАМЛАКАТЛАРИ ИНТЕГРАЦИЯ-
СИДА МУҲИМ ЎРИНГА ЭГА 
БЎЛГАН ХАЛҚАРО ТАШКИЛОТ. 
УШБУ НУФУЗЛИ ТАШКИЛОТГА 
ЖОНАЖОН ЎЗБЕКИСТОНИ-
МИЗНИНГ 1992 ЙИЛ 2 МАРТДА, 
ЯЪНИ ДЕМОКРАТИК ИСЛОҲОТ-
ЛАРНИНГ ИЛК БОСҚИЧЛАРИ-
ДАЁҚ АЪЗО БЎЛГАНИНИ 
ХАЛҚИМИЗНИНГ КЕЛАЖАККА 
БЎЛГАН ЮКСАК ИШОНЧИ ВА 
ХАЛҚАРО ҲАМКОРЛИКНИНГ 
ЯНГИ ТАРИХИЙ САҲИФАСИ 
ДЕЯ ТАЛҚИН ЭТСАК АСЛО 
МУБОЛАҒА БЎЛМАЙДИ. 

Ижобий хусусиятлар билан 
бирга салбий кўринишлар ҳам касб 
этаётган ҳозирги глобаллашув жа-
раёнида БМТ ва Ўзбекистон ҳамкор-
лиги нафақат халқаро майдондаги 
дипломатик муносабатларда, балки 
содир бўлаётган ижтимоий-сиёсий 
жараёнларда ҳам Ўзбекистоннинг 
якдил позицияга эга эканини кўрса-
тади. 

Бугунги кунда юртимизда БМТ-
нинг ўндан ортиқ дастурлари, 
жамғармалари ва агентликлари, 
жумладан, Тараққиёт дастури, Таъ-
лим, фан ва маданият масалалари 
бўйича ташкилоти (ЮНЕСКО), Аҳоли 
қатламлари фонди (ЮНФПА), Халқа-
ро Болалар ташкилоти (ЮНИСЕФ), 
Жаҳон Соғлиқни Сақлаш Ташкило-
ти (ЖССТ), БМТ Гиёҳванд моддалар 
ва жиноятчилик бўйича бошқармаси 
(ЮНДОК), ОИВ/ОИТС бўйича қўш-
ма дастури (ЮНАИДС), Ахборот ва 
ижтимоий алоқалар бўйича бўли-
ми, Қочоқлар ишлари бўйича Олий 
Комиссар бошқармаси, Саноат Та-
раққиёти Ташкилоти (ЮНИДО), Кўн-
гиллилар дастури (ЮНВ) фаолият 
олиб бормоқда. Шунингдек, БМТ-
нинг Европа иқтисодий комиссияси 
(БМТ ЕИК) билан ҳамкорлик алоқа-
лари йўлга қўйилган. Ўз навбатида, 
Нью-Йорк ва Женева шаҳарлари-
даги БМТ қароргоҳларида Ўзбекис-
тоннинг доимий ваколатхоналари 
мавжуд. 

Таъкидлаш керакки, БМТ – умум-
жаҳон тинчлиги ҳамда хавфсизли-
гини қўллаб-қувватлаш, барқарор 
ижтимоий-иқтисодий ривожланишни 
таъминлаш ва экологик муаммолар-
ни ҳал этиш бўйича ягона универсал 
тузилма бўлиб қолмоқда. Мамлакати-
миз тенг ҳуқуқли аъзо сифатида БМТ-
нинг халқаро ҳуқуқ тамойиллари ва 
меъёр ларига қатъий риоя қилади. Шу 
билан бирга, ўз овози ва мақомига эга 

суверен давлат сифатида анъанавий 
равишда ташкилот фаолиятига оид 
ниҳоятда долзарб ташаббусларни ил-
гари сурмоқда. 

Чунончи, сўнгги йилларда Ўзбе-
кистоннинг БМТ билан ҳамкорлиги 
бутунлай янги босқичга кўтарилди. 
Президентимиз Шавкат Мирзиёев 
ўз нутқларида жаҳон ҳамжамияти 
эътиборини дунё аҳолиси учун 
муҳим бўлган муаммоларга қаратиб, 
бу борада амалга оширилиши лозим 
бўлган қатор таклиф ва ташаббусла-
рни илгари сурди. Энг асосийси, уш-
бу таклифлар зарурий, умуминсоний 
ҳамда аниқ, олиб борилаётган саъй- 
ҳаракатлар эса амалий ва изчил 
эканлиги билан жаҳон ҳамжамияти 
эътирофига сазовор бўлди. 

Биргина мисол, давлатимиз 
раҳбарининг БМТ Бош Ассамблеяси 

72-сессиясидаги нутқи глобаллашув 
шароитида жаҳон ҳамжамиятини 
ташвишга солиб келаётган миллий, 
минтақавий ва глобал даражадаги 
муаммоларга аҳамият қаратган ҳол-
да, уларнинг ечимлари билан боғ-
лиқ прагматик ёндашувларни ўртага 
ташлагани билан тарихий аҳамиятга 
эга бўлди.

Мамлакатимиз етакчиси-
нинг БМТ минбаридан билдирган 
умумбашарий ташаббуслари бугун 
халқаро миқёсда кенг қўллаб-қув-
ватланмоқда ва ушбу ташаббуслар 
асосида қатор халқаро ҳужжат-
лар қабул қилинмоқда. Масалан, 
2018 йил 22 июнда БМТ Бош Ас-
самблеясининг “Марказий Осиё 
минтақасида тинчлик, барқарор-
лик ва изчил тараққиётни таъмин-
лаш бўйича минтақавий ва халқаро 
ҳамкорликни мустаҳкамлаш”, 2018 
йил 12 декабрда “Маърифат ва ди-
ний бағрикенглик” номли махсус 
резолюциялари шулар жумласи-
дандир. 2020 йил сентябрь ойида 
БМТ Бош Ассамблеясининг 75-сес-
сиясида БМТ шафелигида дунёда-
ги ҳар бир инсоннинг асосий ҳуқуқ 
ва эркинликларини, саломатлиги 
ва фаровонлигини таъминлайди-
ган адолатли глобал тизимни бир-
галикда яратишга қаратилган Пан-
демиялар даврида давлатларнинг 
ихтиёрий мажбуриятлари тўғри-
сидаги халқаро кодексни ишлаб 
чиқиш ҳақида билдирилган таклиф 
ҳам рўёбга чиқиш жараёнида. 

Сўнгги йилларда амалга оши-
рилаётган ислоҳотларда ва қабул 
қилинаётган қонунлар ҳамда дав-
лат дастурларида ҳам ҳамкорлик 
масалаларининг илгари сурилиши 
Ўзбекистон ва БМТ ҳамкорлиги-
нинг ҳамда юртимизда демократик 
ўзгаришларнинг мантиқий давоми 
ҳисоб ланади. Хусусан, 2017–2021 

йилларда Ўзбекистон Республи-
касини ривожлантиришнинг беш-
та устувор йўналиши бўйича Ҳа-
ракатлар стратегиясини “Илм, 
маърифат ва рақамли иқтисодиёт-
ни ривожлантириш йили”да амалга 
оширишга оид давлат дастурининг 
33-бандида белгиланган вазифалар 
ижроси доирасида БМТнинг ҳамда 
БМТ Тараққиёт дастурининг Ўзбе-
кистондаги ваколатхоналари билан 
ҳамкорликда Ўзбекистон Республи-
каси Олий Мажлиси ҳузуридаги Қо-
нунчилик муаммолари ва парламент 
тадқиқотлари институти тузилмаси-
да парламентаризмни ривожланти-
риш бўйича БМТ ўқув маркази таш-
кил этилди ҳамда 2021 йил 29 март 
куни очилиш маросими бўлиб ўтди. 
БМТ ўқув марказининг Марказий 
Осиё мамлакатлари ичида биринчи-

лардан бўлиб Ўзбекистонда ташкил 
топганлиги ҳам Ўзбекистон ва БМТ 
ҳамкорлиги ўзига хос ва муҳим хусу-
сиятга эга эканини кўрсатади. 

2022–2026 йилларга мўлжал-
ланган Янги Ўзбекистоннинг та-
раққиёт стратегиясининг “Инсон 
қад рини улуғлаш ва фаол маҳалла 
йили”да амалга оширишга оид Дав-
лат дастурида 22 маротаба БМТ ва 
унинг асосий ташкилотлари билан 
ҳамкорлик масалаларига алоҳида 
урғу берилган. 

Давлат дастурининг 96-мақ-
сади “Ўзбекистоннинг Бирлашган 
Миллатлар Ташкилоти органлари 
ва институтлари, глобал ва мин-
тақавий иқтисодий, молиявий ва 
гуманитар ташкилотлардаги фа-
олиятини кучайтириш” деб ном-
ланганининг ўзи ҳам Ўзбекистон-
нинг БМТ билан келгусидаги амалий 
ҳамкорлиги нақадар муҳим эканини 
яққол тасдиқлайди. 

Хусусан, давлат дастурининг 
372, 373, 374, 375, 376-вазифалари-
да Ўзбекистонни БМТ тузилмалари 
орқали дунё ҳамжамиятига кенг та-
нитиш, Ўзбекистон раҳбариятининг 
БМТ доирасидаги ташаббусларини 
амалга оширишни таъминлаш, БМТ 
ва унинг муассасалари билан иқти-
содий-молиявий ва консультатив 
ҳамда маданий-гуманитар ҳамкор-
ликни ривожлантириш, бу борада 
ўтказиладиган сиёсий-дипломатик 
ва тарғибот тадбирлари миқёсини 
кенгайтириш масалалари назарда 
тутилди. 

Ғолибжон МАҲАММАДЖАНОВ, 
Ўзбекистон Республикаси 
Олий Мажлиси ҳузуридаги 

Қонунчилик муаммолари ва 
парламент тадқиқотлари 

институти БМТ ўқув 
маркази раҳбари

Ўзаро ҳамкорликнинг 
тарихий 30 йили

Жўжани кузда 
санаймиз

2021 ЙИЛ 25 ФЕВРАЛЬ КУНИ 
ЎЗБЕКИСТОН ОММАВИЙ 
АХБОРОТ ВОСИТАЛАРИ 
ҚУЙИДАГИ ХАБАРНИ 
ТАРҚАТДИ: 

“Ўзбекистон Республикаси 
Президенти Шавкат Мирзиёев раис-
лигида 24 февраль куни қишлоқ ва сув 
хўжалиги соҳасида жорий йилда амал-
га ошириладиган устувор вазифалар 
муҳокамаси юзасидан видеоселектор 
йиғилиши ўтказилди.

Қишлоқ хўжалиги – мамлакати-
миз экспорт салоҳиятини ошириш, иш 
ўринлари ва аҳоли даромадини кўпай-
тиришда катта манбалардан бири ҳи-
собланади. Шу боис соҳага доир кўп-
лаб ҳужжатлар қабул қилиниб, зарур 
шароитлар яратиб берилди. Боғдорчи-
лик, узумчилик, мева-сабзавотчилик, 
шоличилик, чорвачиликни ривожлан-
тириш, сувни тежаш, агрокорхоналар-
ни молиявий қўллаб-қувватлаш меха-
низмлари йўлга қўйилди. Экинларни 
оқилона жойлаштириш ва илм билан 
етиштириш орқали бу йил ҳар бир гек-
тардан олинадиган даромадни 5 минг 
долларга етказиш мақсади белгилан-
ган.

– Экинлардан олинадиган даро-
мадни кес кин кўпайтириш ва сувдан 
оқилона фойдаланиш соҳадаги энг 
устувор вазифа бўлиши керак, – дея 
таъкидлади давлатимиз раҳбари”.

Ана шу ракурсдан келиб чиқиб, 
мен пиёз ҳақида сўз юритмоқчиман.

Аввало, айтиш жоиз: пиёз сувни 
энг кўп талаб қиладиган экин. Мав-
сум давомида камида беш-олти марта 
суғорилиши керак. Шу сабабли оқар 
сув танқис бўлган бизнинг Зарбдор ту-
манда пиёз экилишига қарши кес кин 
курашадилар, аммо... 

2009 йилгача пиёз экканларнинг 
“кетмони учиб қолар”, бир йиллик да-
ромад эвазига ё автомобиль харид 
қилиш ёки уй-жой қуриш (ёки сотиб 
олиш) мумкин бўлар эди.  Шу боис 
имкон топган одам борки, пиёз экиш 
ғамида юрарди. Масалан, 2008-2009 
йиллари ўзимиз ҳам бир килограмм 
пиёзни 1000–1200 сўмгача сотган-
миз. Одатда пиёз етиштирган деҳқон 
маҳсулотини кўтариб, бозорма-бозор 
юрмайди. Олибсотарлар далага ўзла-
ри келиб, улгуржи савдо қилади. Мен 
ана шу улгуржи савдо нархини назар-
да тутяпман. Ўша йиллари бир доллар 
2200–2500 сўм бўлиб, бугунги кун пиёз 
савдоси нуқтаи назаридан жуда катта 
пул эди. 

2010 йили даланинг ўзидан сен-
тябрь-октябрь ойларида улгуржи ха-
рид 500 сўмга ҳам етмади. Аввалги 
йиллардаги савдонинг мазасини олган 
деҳқонлар бу нархда пиёзини бериш-
ни истамади. Кейин эса савдо тўхта-
ди. Харидор келмай қўйди. Деҳқонлар 
пиёзини ҳовлиларига ғарамлаб, хари-
дор кутишди, аммо... баҳор бошлани-
шида аввал бир килосини 300 сўмдан 
ҳам беришга мажбур бўлди, охири ик-
ки оёқ бир этикка тиқилгач, 100 сўм-
дан ҳам берворишди. Кейин 30 кило-
грамм чиқадиган бир тўрхалта пиёзни 
1000–1500 сўмдан ҳам сотди (Шахсан 
ўзим шундай йўл тутганман). Ҳолбуки, 
ҳар бир тўрхалтанинг ўзи 500 сўмдан 
туришини айтсам, пиёз эккан бечора 
деҳқон қандай даражада кафангадо 
бўлганини тасаввур қилаётгандирсиз. 
Барибир харидор келади, деб сабр қи-
либ кутганлар охир-оқибат сасиб бо-

раётган пиёзини яна улов ва мардикор 
ёллаб, қўшимча харажат эвазига чек-
кароқ жойларга олиб чиқиб ташлади-
лар.

Пиёз экишга иштиёқмандлар ора-
сида шундай гап бор: Пиёз бир йил пул 
бўлмаслиги мумкин, икки йил пул бўл-
маслиги мумкин, аммо учинчи йил ал-
батта битинг тўкилиб қолади. Шу боис 
пиёзни ҳар йили экавериш керак.

Афсуски, 2009 йилдан бери ўн ик-
ки йилки, пиёз эккан деҳқоннинг бити 
тўкилмаяпти. 2020 йили ҳам шу  анъана 
давом этди. Масалан, айни кунлар-
да Жиззах “Кўкбозор”ида 1500–1800 
сўмга яхши пиёзни килобай харид қи-
лиш мумкин. Зарбдор деҳқон бозо-
рида эса 1000 сўм. Икки-уч кун аввал 
“УАЗ” юк автомобилчасини пиёзга тўл-
дириб, бизнинг Бўстон кўчаларимиз 
оралаб сотиб юришган экан, шахсан 
ўзим сифатли, йирик-йирик, бир тўр-
халта (30 килограмм) пиёзни 30 000 
сўмга олиб қолдим. Демак, 2009 ва 
2021 йиллар оралиғида пиёз нархи 
ўзгармабди. Ҳолбуки, бошқа ҳам-
ма нарсанинг нархи уч-тўрт бара-
вар кўтарилган: ер-сув, солиқ, ўғит, 
улов, техника, заҳарли химикатлар, 
пиёз қатор ораларини бегона ўтдан 
тозалатиш, пиёзни пишгандан сўнг 
ковлаб олиш, бандларини кесиб, 
жойларга уйиш, қоплаш, уловга ор-
тиб, даладан олиб чиқиш – ҳаммаси 
харажатталаб ишлар.

Келинг, қисқача шарҳлаб ўтайлик:
1. Бир гектар ерни ҳайдашга тай-

ёрлаш, ҳайдаш, текислаш, борона-
лаш, экиш учун ўрта ҳисобда 1 500 000 
сўм зарур. 

2. Бир гектар ерга яхши пиёз 
уруғи ўрта ҳисобда 1 000 000 сўм.

3. Агар аммофос ишлатилса, 500 
килограмм – 2 000 000 (бир тоннаси 
– 4 000 000) сўм.

4. Одатда бир гектар пиёзга 2 тон-
нага қадар аммиак селитра солишади – 
4 000 000 (бир тоннаси – 2 000 000) сўм. 

5. Камида 500 000 сўмлик заҳарли 
химикат керак. 

6. Уч марта ўтоқ. Одамлар 
(ишсиз аёллар, қизлар, ўсмир ёшлар) 
пиёз ўтоғига кунлик ҳашарга чиқиша-
ди. Ҳар бир ҳашарчи учун кунлик нарх 
ўртача 150 000 сўм. Демак, бир ўтоқ – 
5 000 000, уч ўтоқ – 15 000 000 сўм.

7. Пишган пиёзни ердан юлиб 
олиш, бандини кесиш, йиғиш, қоплаш, 
даладан олиб чиқиш яна – 10 000 000 
сўм.

Бундан бошқа харажатлар ҳам 
кўп: миробни (ва бошқа масъулларни) 
рози қилиш; агар насос орқали суғо-
риладиган ер бўлса, электр энергияси, 
насос, канал хўжайинлари билан “ке-
лишиш” талаб этилади. Ва яна... қў-
йинг, чуқурлашиб кетавермайлик...

Биз санаб ўтган етти тур харажат-
нинг ўзи 34 000 000 сўмга етди.

Ана энди даромад ҳисобини 

олайлик. 1987 йили менинг кўз ўн-
гимда бизнинг бригада ишчиси Мав-
лон Тўрақулов 13 сотих майдондан 11 
тонна пиёзни “КамАЗ”га юклаган эди. 
Демак, бир гектардан 80 тонна олган 
бўлиши мумкин. Лекин ундан буён кўп 
сувлар оқиб ўтди. Ҳозири ўртача 40 
тонна олишлари мумкин. Демак, кўпи 
билан – агар 1000 сўмдан сота олса – 
деҳқон бир гектар пиёздан 40 000 000 
сўм даромад қилади. Соф фойда эса 
6 000 000. 

Пиёздай сермеҳнат, серма-
шаққат, сувга юқори талабли экин 
учун бу – деҳқон икки қўлини бурнига 
тиқиб қолди, дегани бўлади.

Ўн икки йилки, шу аҳвол. Бир қў-
шиқда айтилганидек: “Ҳар баҳорда шу 
бўлар так рор...” Лекин пиёзчилар ҳам 
қайтмайдиганлар хилидан. Янаги йил 
яхши бўлиб қолар, деган умидда та-
крор-такрор экишяпти. Шу боис бо-
зорларимизда пиёз арзон. Қолаверса, 
уйингизга қадар ўзлари етказиб келиб, 
арзимаган пулга сотишяпти.

Мазза! Тўкин-сочинлик!
Пиёз экувчи деҳқон эса... бир ку-

нини кўрар-да! 
Зўр келса, пиёз экмасин!
Шу ўринда жиддий бир мулоҳаза: 

барибир режалаштириш керакка ўх-
шайди. Ҳеч бўлмаса, тавсия тарзида. 
Йўқса, бир йили пиёз қимматлашиб 
кетса, янаги йили ҳамма пиёз экиш-
га тушади. Хуллас, қай бир маҳсулот 
бир йил қиммат бўлса, кейинги йили... 
Ана шу хил ҳолатларнинг олдини олиш 
учун, экин экувчилар банкрот бўл-
маслиги учун... Қолаверса, эндилик-
да кам даромадлиларга, ишсизларга 
шароит  яратиляпти, ер ва кредит бе-
рилиши назарда тутилган. Бундай-
ларнинг банкрот бўлиши осон. Шу 
сабабли ўйлаб, пухта ишлаш, қишлоқ 
хўжалигини тезроқ рақамлаштириш 
зарур, шекилли.

Давлат раҳбари иштирок этган 
йиғилишда таъкидланишича, “ёшлар 
бандлигини таъминлашга қаратилган 
вазифаларга мувофиқ, ишсиз фуқа-
роларга 10 сотихдан 50 сотихгача ер 
берилмоқда. Мутасаддиларга ушбу 
ерларни аҳолига яқин жойдан ажра-
тиб, уруғ, ўғит ва техника таъминоти-
да кўмаклашиш бўйича кўрсатмалар” 
берилибди. “Жорий йилда қишлоқ хў-
жалиги корхоналарини 702 минг тонна 
уруғ ва 105 миллион туп кўчат билан 
таъминлаш зарур”лиги айтилибди.

Хуллас, Ўзбекистон Президенти 
нафақат пиёзчиларнинг, балки барча 
деҳқонларнинг “кетмони учиши”ни ис-
таяпти. Энди бу қарорлар жойларда – 
туманларда, маҳаллаларда қай тахлит 
ижро этилишига боғлиқ. Ижро эса ту-
манлардаги мутасаддиларнинг ҳалол-
лигига; давлат раҳбари улар олдига 
қўяётган вазифаларни қандай бажа-
ришларига; ўз нафсидан кўра халқни 
рози қилиш истагини биринчи ўринга 
қўйишларига ва яна бир қанча маса-
лаларга боғлиқ. Жўжани кузда санай-
миз, дейдилар-ку! Омон бўлсак, кўра-
верамиз.

Абулқосим МАМАРАСУЛОВ,
ёзувчи

МАДАНИЯТ, БАНДЛИК ВА МЕҲНАТ МУНОСАБАТЛАРИ ВАЗИРЛИКЛАРИ ДИҚҚАТИГА!

ХУШХАБАР

Дам олиш кунлари пойтахтимиздаги те-
атрларда қўйилиши кутилаётган спектакллар 
рўйхатини кузата туриб кўзим қувнаб кетди: 
“Йиллар армони”, Ўзбекистон давлат драма 
театрида. Қандай яхши?! 

Суюнганим бежиз эмас. Ўтган йил адоғи-
да Ўзбекистон Қаҳрамони ва халқ шоири 
Абдулла Орипов таваллудининг 80 йиллиги-
га бағишланган кечаларнинг бирида иштирок 
этгандим. Давлатимиз раҳбарининг тегишли 
қарори билан ўтказилган айни тадбир Али-
шер Навоий номидаги Ўзбекистон Давлат ака-
демик катта театрида бўлганди. Унда номини 
дастлаб қайд этганим театр жамоаси “Йиллар 
армони” спектакли (драматург Учқун Ўсаров 
асари асосида, режиссёр Расулжон Тоғайқу-
лов)дан парча намойиш этишди. Улуғ шоири-
мизнинг айнан ижодга лиммо-лим фасли – та-
лабалик даврини акс эттирган ушбу қисқагина 
лавҳа бошланишиданоқ ҳар қандай ёшдаги 
инсонни нақ беғубор, орзуманд дамларга қай-
тарганди. 

Айниқса, ёмғирли саҳна. Шаррос ёмғир 
қуя бошлади. Баҳор ёмғири. Жуфт-жуфт бўл-

ганча ёмғирпўш кўтариб олган йигит-қизлар. 
Улар бир қўллари билан соябон бандини, ик-
кинчиси билан бир-бирларининг  қўлларидан 
тутганча талаба йигитнинг гитара садоси ости-
даги қўшиғига ҳамоҳанг қадам ташлаб, енгил-
гина рақсга тушишади:

Ёмғир тинмай ёғди кун бўйи
Ёмғирли кун каби эзилди дардим.
Яйдоқ кечаларда жим юрган кўйи
Сенинг изларингни ахтардим.

Уфқларда эса аччиқ бир туман, 
Менинг кўзларимга қуярди заҳар. 
Уюшган қалбимни сокинлик билан
Эзар эди бўм-бўш бу шаҳар...

Қалби муҳаббатга лиммо-лим ёшларнинг 
сокин рақслари куй-қўшиққа монанд, беихти-
ёр сиз ҳам улардан бирига айланасиз.

Сўнг ошиқлар бир-бирларини қувлаганча 
беғубор кулгулари ила ғойиб бўлишади (то-
мошабинлар уларнинг кетишини истамаса-да 
гулдурос қарсаклари билан кузатиб қолиша-
ди). Ёшларни бир четда жилмайибгина кузатиб 
турган ровий ролидаги шоир якун ясайди: 

Менку бу дунёни обдон ўргандим, 
Уммонидан тортиб тоғигача то.
Қувончли кунларни роса кўргандим,
Бенасиб  қолмадим ғамдан ҳам ҳатто.

Энди хоҳлайсанми, йўқми барибир,
Рўбарў келади сенга ҳам олам.
Фақат қувончимни кўрсатсин тақдир,
Бошқасин такрорлаш шарт эмас, болам...

Хуллас, қисқагина лавҳада замонамиз бу-
юк шоири ижодининг энг жўшқин паллалари, 
нозик қирралари унинг шеърларидан тузилган 
нозик диалогларида гўзал акс этганки, у шеър-
ларни ёд олиб улғайган биз ўрта ва катта ав-
лод вакиллари қаҳрамонларга қўшилиб дили-
мизда такрорладик.  Қайтадан мутолаа қилиш 
иштиёқимиз ортди. Ёшлар учун эса адиб ижо-
дига чақирувчи самарали тарғибот дастури 

бўлди. Шунданми, ниҳояда дастур ташкилот-
чиси бўлмиш Ўзбекистон Ёзувчилар уюшма-
си томонидан нашр этилиб, ҳар бир меҳмонга 
улашилган китоб – шоирнинг жамланган асар-
лари тўпламини кўпчилик варақлашга тушди. 
Менда эса  “Йиллар армони”ни тўлиқ кўриш 
орзуси пайдо бўлди.

Зеро, ўқувчилар, хусусан, мактабнинг 
юқори синфларида таҳсил олаётган менинг 
фарзандларим ҳам уни кўришса эди, деб хаё-
лимдан ўтказгандим.  Хабарлар лентасидаги 
хушхабар менинг ўша  орзум – спектаклни тў-
лиғича кўриш мавриди келганини эслатарди. 

Мавриди келганида айтай, ҳозирда қайси 
телеканални томоша қилманг ёки аксар театр, 
кинозалларга борманг, картиналарнинг  80 фои-
зида йиғлаш, ҳўнграш манзараси бот-бот учрай-
ди, тағин узоқ давом этади. Ҳайрон қоласан, ни-
ма бало, бу актёрлар шу “санъат”и учун алоҳида 
тақдирланадими, хориж сериал лари қаҳрамон-
лари йиғламай туриб ҳам йиғлатади-ку одам-
ни, деб қоламан ичимда.  Қарабсизки, турмуш 
ташвишларидан чалғиб, бироз дам олиш ва ке-
рак бўлса, алданиш истагида келган томоша-
бинлар аксинча, дили баттар сиёҳ бўлиб, бир  
дардига минг дард орттириб қайтишади. Ором 
ва янгича куч ололмаган руҳият эса у жойларга 

яна боришни истамайди, ўз-ўзидан қадамларин-
гиз ҳам тийилади...

ҚАЕРДАСАН,
МЕН ИЗЛАГАН ГУЛ?

Меҳмонжонларни кузатдиг-у, телефон 
орқали такси чақирдик. 45 дақиқалар вақти-
миз бор спектакль бошланишигача. Машинага 
жойлашишимиз биланоқ шофёрга эслатдим: 

Илтимос, йўлда гул дўкони бўлса, тўхтаб 
ўтинг.

– Ҳа, ҳа, шундай қилайлик, – биргалашиб 
фикримни тасдиқлашди ўғилларим ҳам. 

Нигоҳларимиз йўл четидаги савдо шохоб-
чаларида, аммо  масофанинг ярмидан ортиғи-
ни босдик ҳамки, бирорта шундай дўкон учра-
маса денг. Аммо юзга чиққан чипқондек ҳар 
қадамда дорихона(?). 

Хайрият, Кўкчада, 1-туғруқхона яқинида 
гул дўкони чиқди. Хурсанд бўлиб, ичкарига 
отилдим. Бир-биридан гўзал гулларга қараб 
қиш ўртасида кайфиятим баҳор бўлди.

– Бу қанча? – сўрадим тайёр гулдасталар-
дан бирига яқинлашиб.

– 200 минг. 
– Буниси-чи? – аввалгисидан анча кичик, 

одмигина, уч донагина гул ва ўтлардан тайёр-
ланганини кўрсатдим.

– 100 минг.
– Арзонроқ бўладими?
– Йўқ, бўлмайди! – дея шеригига ўгирилиб 

олиб суҳбатга тушди сотувчи аёл...
Қизиқ, гул сотувчи ҳам мижозга шунақа 

ҳурматсиз,  қўпол муомала қиладими? Мен ин-
соннинг сотадиган маҳсулоти унинг кайфияти-
да ҳам акс этади, деб хато ўйларканман-да, 
демак. Айниқса, мана шу анвойи гуллар сав-
доси билан шуғулланувчиларга ич-ичимдан 
ҳавасим ҳам келарди, уларнинг қишин-ёзин 
кайфияти баҳор бўлади, қандай мазза деб. Бу 
эса... Олсанг ол, бўлмаса сур, дегандек тури-
шидан дилим оғриса-да, сир бой бермадим.

– Иккита оламан.
– 10 та олсангизам шу. Ҳозир қиш бўлса, 

бир дона гулнинг ўзи 30–50 минг...
Қуруқ қайтганимни сезган ҳайдовчи вази-

ятдан хабардордек изоҳ берди:
– Бу атрофдан бошқа гул дўкони йўқли-

ги учун улар истаган нархни қўйиб сотишади. 
Чунки бу ерга асосан фарзанд кўрган аёлини  
туғруқхонадан олиб чиқишаётганда табрик-
лаш, камераларга чиройли тушиш мақсадида-
ги оталар келишади. Уларнинг асосий харидо-
ри шулар...

Ана, гап қаёқда? Ўзи хон, кўланкаси май-
дон, деб шуни айтишса керак-да. 

Демак, бу ерга булочка, музқаймоқ сотиб 
олиши учун берилган арзимасгина пуллардан 
чегириб, емай-ичмай йиққан сармоячасига 
онасига ақалли бир донагина гул бериб хур-
санд қилмоқчи бўлган ўқувчи киролмайди. 
Ёхуд бемор хотинининг кўнглини олишни иста-
ган, ўзи ўртамиёна иш ҳақига ишлайдиган иш-
чи-хизматчилар ҳам йўлолмайди. Инсоф сари 
барака бўлишини билмаганлари етмаганидек, 
одамлар ўртасидаги меҳр-муҳаббат риштала-
рининг барбод бўлишига “ҳисса” қўшаётган-
ларини ҳам пайқармикан шу ноинсофлар?! 
Расталарига ҳам эътибор берсангиз, ўрта аср 
француз киноларидаги аёллар либосини эсла-
тувчи қават-қават рангдор қоғозлардан ўра-
мида бир тутамгина гулларни жойлаштириб, 
яъни “пуфлаб” бир қучоқ гулдастага айланти-
рилган, гулидан қоғози кўп бир бойлам. Бир 
замонлардаги каби уч дона қирмизи  чинни-
гулдан ёки бир банд қашқаргул ё мойчечакдан 
ялтироқ-шиқирлоқ ўрамда, табиийлик барқ 
уриб турган  гулдасталарни тополмайсиз бу 
ердан. Улар мен учун доим энг қадрли бўлиб 
келган. Чунки бизга одатда ана шундайлари 
ҳадя қилингани ва оддийликни афзал билга-
нимиз учун нигоҳимиз дастлаб ўшаларни из-
лайди.

Шу хаёллар билан театрга яқинлаши-
шимизга бир бахя қолганини сезмай қолиб-
ман. Соатимга қарадим, 15 дақиқа бор спек-
такль бош ланишига. Аммо  гулсиз боргим йўқ, 
одатим шунақа. Спектакль охирида энг зўр 
ижрочини тақдирламасам кўнглим жойига 
тушмайди. Бунинг устига, жонли ижрода, фи-
дойиларгина хизмат кўрсатадиган бу маскан-
га томошабинлик туҳфасисиз боришни ҳазм 
қилолмайман. Бир марта вақт тиғизлиги, ре-
пертуардан кечроқ хабар топганим ва у кар-
тина анчадан бери интиқ кутганим важидан 
шошиб, гулсиз борганимда мени ҳайратлан-
тирган роль ижрочисини тақдирлолмаганим 
учун ўзимдан хафа бўлиб кетганим эсимда...  

Тўсатдан, театр кўчасига бурилишимиз-
га бироз қолганда миямда ярқ этган фикр-
дан суюниб кетдим: “Гангадаги гул бозорига 
ҳайданг”. Хайриятки, бу ердаги гулхонанинг 
гулюзли сотувчиси у ёқдаги битта гулдаста-
нинг пулига нақ 3 тасини қўлимга тутқазди! 
Яна денг, мен қадрлаган гуллардан! 

Спектакль аввалидаёқ йўл-йўлакай 
орттирган дилхираликларим тарқаб кетди. 
Шоирнинг қитмир болалиги тасвири мен ва 
акам ўртасида тез-тез бўлиб турган беғу-
бор жанжалу ярашувларимизни эсга солди. 
Қишлоқ манзаралари, тандирдан узилган 
қип-қизил нонлар таровати, юлдузли кеча-
ларда осмонга боқиб, улар билан сирлашиб 
ётиш, она меҳрининг беқиёслиги, яхшилар 
кўмаги ва ҳоказоларда уларни худди ҳаётда 
кўраётгандек бўласиз. Чунки саҳна декора-
цияси, либослар, сўзлашувлар, бари-бари 
фақат табиий ва юксак маҳорат билан ижро 
этиларди. Айниқса, ўша ёмғирли саҳна кўп-
чиликка, зурриёдларимга ҳам маъқул кел-
ди, гарчи такрор кўраётган бўлсам ҳам, илк 
дафъадагидек ҳузурландим. 

Хуллас, икки соатлик спектакль давомида 
шоирнинг ихчамлаштирилган  автобиография-
сидан баҳраманд бўласиз.  Воқеалар ривожи 
шоир шеърлари билан тўлдириб борилгани 
асар таъсирчанлигини оширган.  

Албатта, бу намойиш ҳам камчиликлар-
дан холи эмас, аммо унинг саҳна юзини кўрга-
нига ҳали унча вақт бўлмаганини ва келгусида 
мутахассислар ҳамда томошабинлар фикри-
га таяниб тузатиб борилса, уларни бартараф 
этиш имкони олдинда эканидан хотиржам 
бўламиз. Энг муҳими,  ижодий жамоа ўз мақ-
садига эриша олди: уни кўрган ҳар бир инсон 
халқимизнинг севимли фарзанди, халқ шоири 
билан фахрланиши, шеърларига муҳаббати 
ортиши ва китобларига мурожаат этиши аниқ! 

Мени энг қувонтиргани, театрдан чиқиб, 
энди қаерга борамиз деган саволимга бола-
ларимнинг бирваракайига берган қуйидаги 
жавоби бўлди: “Китоб дўконига! Абдулла Ори-
повнинг ҳамма китобларини сотиб олайлик, 
онажон!”...

ТЕАТРЛАР ОЛДИДА 
НЕГА ГУЛ ДЎКОНИ ЙЎҚ?
Ўша кундан бери шу фикр хаёлимда 

ғужғон ўйнайди: ҳар бир театр олдида ҳеч 
бўлмаганда биттадан гул дўкони бўлиши ке-
рак! Ҳа, худди шундай. Иккитадан бўлса, яна-
ям яхши, рақобат бўлади, ўзбошимчалик би-
лан нарх қўйиб олинмайди.

Ана шунда томошабинларга анча қулай-
лик яратилади, вақти, ортиқча маблағи сарф 
бўлмайди. Иккинчидан, фуқароларимизга қў-
шимча иш ўрни яратилади, бандлиги таъмин-
ланади. Учинчидан, гулчилик кластери риво-
жига ҳисса қўшилади. Асосийси, рағбатдан 
руҳланган ижодкорлар ўртасида янада рақо-
бат, касбига меҳр ортади. Демакки, театр 
санъати янада тараққий этади. Бу масалага 
Маданият, Бандлик ва меҳнат муносабатлари 
вазирликлари жиддий эътибор қаратишидан 
умидвормиз. 

Бундай шохобчаларни нафақат театрлар-
да, балки барча томоша, концерт залларида 
ҳам очиш керак. Айримлар эътироз билдири-

ши мумкин: “Томоша ё концертлар доим бўл-
майди-ку, бунинг учун битта шохобча қуриш 
шартми?” деб. Бунга жавобимиз: “Ахир томо-
шагоҳлар чекка жойларда, чўлнинг ўртасида 
эмас-ку, аҳоли яшаш жойлари, ташкилотлар 
қамраб олган-ку атрофини?!”. Демак, бундай 
янгиликдан ҳаммага наф. Қўшнингизни туғил-
ган куни учун гулдастани шундоққина пиёда 
бориб олиб келасиз. Масалан, пойтахтимизда 
гул дўконлари саноқлигина, бори ҳам турли 
томонда жойлашган.  

Маълумотларга кўра, юртимизда давлат 
мақоми берилган театрларнинг ўзи 38 та экан. 
Бу ерларда биттадан гул дўкони қуриб фойда-
ланишга топширилса ва камида 2 нафардан 
ишчи бўлишини ҳисобласак, 76 нафар ҳамюр-
тимизни ишсизлик балосидан асраган бўла-
миз. Энди бошқа дам олиш жойларидагисини 
ҳам тасаввур қилаверинг. 200–300 та иш ўрни 
дегани! 

Яратиладиган шохобчаларда на-
фақат янги узилгани, қолаверса, тувакда 
ўстирилгани,  қўлда мато ва қоғозлардан 
тайёр ланган ҳунармандлик намуналари, 
ихчамгина эсдалик совғалари савдосини 
ҳам йўлга қў йиш керак. Ҳашаматдан, мин-
натдан кўра қадр лашни англатувчи совға-
лар бўлсин. 

